جميع الحقوق محفوظة للمبدعة mineeey


:::::::::::::::::::::::: تـــابــــــــع الحلقة 16 ::::::::::::::::::::::::::::

ع الساعة الأخيرة وهم في الطيارة .. وكل واحد في همه ... يفكر 

ويطالعوون شاشة التلفزيوون ..

خالد في النص .. ما بين ولييد وفارس ... 

الهدوء كان طاغي وينها الفرفشة والسوالف و الضحك كان هالشي ناقص في هاليوووم

العادة وليد يقطع هذا الهدوووء ويتمصخر ويسولف ويعلق 

لكن هالمرة خالد حس فيهم وفي نفس الوقت حس بتأنيب الضمير من ناحية ولييد ...

فقطع هذا الهدووء ... بلمسة إيـد ع ريل ولييد .. مما خلى وليد ينتبه له ويطالعه من دون ما يشل عينه ...

ابتسم خالد ..

ولييد بهدووء : بغيت شي ... 

خالد : لأ ... بس شبلاكم ساكتين ...

( ويطالع فارس اللي كان سرحان ولا يخصه فيهم .. )

وليد بهدووء غريب وحزين : ولا شي .. ماشي سوالف ... أصلا ..

خالد : انته اتقوول جي .. 

ولييد : هيــه ليش يعني .. ؟

خالد بجدية شوي : انزين خلنا الحينة من هالسالفة ... إنتـه .. ويقاطعه 

وليد ( بنظرة ) : أنا شووو 

خالد بتردد : لا أقصد ...زعلت .. 

ولييد : من شووو أزعل .. 

خالد بجدية أكثر : أفففف لا تستعبط انزين ...رد على قد السؤال .. 

وليد بنظرة وتنهد : لاء

خالد وطالعه بنظرة ورفع حاجب : متأكــد ..

وليييد : لاء ..( سكت ورد كمـل ) صح كلامك أصلا .. 

خالد (بانتباه ): أي كلااااااام ..

ولييد ما رد عليه ... ويـطالعه بنـظرة ..

خالد : هيـــــه .... يعني ما غلط صح ؟!

ولييد : لاء .. بس مضايق من نفسي ... 

خالد بنظرة : من شوووو

ولييد : من نفسي ... 

خالد بابتسامة ويبوسه : ما فهمت شو قصدكـ .. 

ولييد : خلاص خلاص ولا شي .. 

خالد : شبلااك ... وينه ولييد الأولاني اللي أعرفه يتمصخر يسوولف يعلق ..... 

ولييد وهو يبتسم فجأة : بيوصل عقب شوي .. 

خالد : هههههههى خلاص قوله إني أترياه ... 

وليييد : أوكييي ههههه 

وهم يضحكون ويسولفوون انتبه ولييد لفارس .. فأشر لخالد إنه يشووفه شبلاه ..

صد له : فـــــارس .. 

فارس بنظرة مفاجئة : هاااااااااه 

خالد : فيك شي .. 

فارس : لأ بس أطالع التلفزيووون ... 

خالد : أففف انتو شسالفتكم كلكم مضايجيييين وسرحانييين .. المفروض أنا اللي أسرح .. هههه

ولييد يضحك : يمكن يحب هو بعد ..

فارس : ههههاهه حلوة بس لا تعيدها 

خالد يضحك : عييل شووو 

فارس : ماشي ياخي ... أقولك أطالع .. 

خالد بجدية مع ابتسامة : احلــف .. 

فارس ( يطالع الشاشة ويبدل ) : هــيه ... 

خالد : أووه كيفك خلاااص .. طفرت يننتووووني خلاص طفرت خلاااااااااص 

ولييد وفارس تمو طالعون بعض و نقعووو عليه من الضحك ... 

:

من بين الضحكـ .. 

يتهم المضيفة تسألهم إذا يبوون شي ....

بابتسامة : مرحبــا ... 

فارس : أهلاااا ... 

: بدكم شي ..

خالد : لأ .. مشكوورة .. 

بنظرة إعجاب لخالد : عن جد ما بدكم شي 

خالد نظرة استغراب : هيه ما نبغي شي .. مشكوورة ..

وادور حجة : طب شوفو عندنا عصر فرش ومشروبات ساخنة و ... 

وليد بجدية وابتسامة مصطنعة : مشكووووورة ... ما بدنا شي .. 

مفتشلـة : أوكي منا مشكلة بس إزا بدكم شي نادوني .. ( وتتطالع خالد ) أوكي ..

خالد مسويلها طاف ويطالع التلفزيوووون 

ولييد : أوكييي ... 

وراحت المضيفة .. الكل تنهد و تأفف 

وليد : زين مني ما ذبحتها ... 

فارس : ههههههههه لش انزين 

خالد يضحك 

ولييد : واقفتلي هنيه هنيه ... ( ويأشر ع الرقبة )

فارس يضحك 

خالد : عادي انزين .. شغلها هذا ههههه ..

ولييد : سير لااااا إنته وياها 

خالد بجدية : إيــــه ...

فارس : خلاااص ليكووون بتضاربووووون بعد ... تراني مب ناقص 

سكتوو فجأة من سمعوووووه .. أول مرة يتكلم بهاي النبرة كان جاد ومحرج 

... سكتوو محد علق مب خوف بس استغراب منه ... خذ شوي من طبع جاسم و أسلووبه ..

تم يطالع التلفزيووون وما حس بعمره إلا وهو يفكر بجاسم مرة ثانية .... كيف كان يهديهم و مواقف .. بغى يصيح بس ما قدر يمسك عمره وفجأة قام حتى وليد وخالد حسو فيه ..

فر الحزام ومشى مشية سريعة صوب الحمام ..

خالد باستغراب : بلااااااااااااااه ..

وليد ( يطالعه وهو ساير الحمام ويكلم خالد ) : ما أدريبه ... أسيرله ..

خالد ( مسكـه ) : لا اتريـه إذا اتأخر أنا بسير ... 

:::::::::::::::::::::::::::::::::::::

في البيت ... الجو كان عاااادي و أكثر من عادي ... طبعا محد يدري إنهم بيردوووون .. 

" والحياة ماشية " لول ..

بعد الغدا ام ولييد وبولييد سارو الغرفة يحطوون راسهم ويرقدون .. 

وعليا اتغدت عقبهم وسارت الغرفة بعد 

.. أما شوق كانت يالسة ف الصالة منسدحة وتتحفظ الأيات 

رن التيلفون .. كانت ربيعتها طيف .. وتمت اتسولف وياها ... 

:::::::::::::

في الغرفة ... عليا كانت منسدحة ع الشبرية تتريا الرقاد .. رن موبايلها 

قامت ... 

ريم بصوت عالي : ألووووووووووووو 

عليا ( وتيلس ) : خيبة خيبة .. شبلااج 

ريم : كح .. كح .. بل عليج يالويه .. عطيتيـني بعين حشا .. 

عليا : هههههههههههههه آسفة .. انتي الله يهداج حد يقول ألووووو جي ..

ريم : المهــــــم وتقاطعها 

عليا : لحظة إنتي وين 

ريم ( تطلع من الباب الداخلي ) : أنا بعدني في الكلية .. 

عليا باستغراب : شوووووو ليش وينه أخووج ما قلتيلي إنه بي بياخذج ..

ريم : هيه الحينة بيييي ... بس من الملل قلت أتصل فيج أسووولف .. 

ريم : أيواااااااااه .. وتقاطعها 

ريم تتطالع من بعيد : هاااذوووووو وصل .. لحظة لحظة .. خليني أركب وأهزبه هزاب .. 

عليا : ههههه حرام عليج .. 

ركبت ... وتمت اتصارخ ودفان وضرابة بالمصخرة .. وعليا ع الخط تسمعهم وتضحك .. خذ عنها الموبايل .. باستعباط 

عبدالله : اتكلمييييين منوو هااااااااااه ههههههههه 

ريم : عبوووود ييييييبه .. الموبايل والله بضربك .. يلاااا حرك .. وعطني الموبايل بسسرعة 

عبدالله : أول شي منوووو إن ما قلتيلي برمس ترى .. 

ريم : هههه بتيبه ولا شوووووو 

عبدالله سوالها طاف ورمس .. 

بهدووء : ألووو 

عليا تفكر ترد ولا لأ : أ ... ألووو 

بابتسامة : السمووحة ع الإزعاج ..

عليا بابتسامة : ههه لا عادي ..

ريم تمط عنه بس ما تقدر ماسك إيدها ... 

عبدالله : طاعي طاعي اااااآآآآي ..شو تبين فوحدة دفشة .. يعني ما لقيتي غيرها ههه 

عليا : هههه لا حرام عليك لا دفشة ولاشي أنا اللي دفشة ... 

عبدالله ضحك باعجاب : هههه و أنا أقووووول ... يعني الدفاشة منج 

عليا : هههههه لا لا .. 

عبدالله : لا أسوولف ... ههههه 

وهو يضحك ..

مرة وحدة قرصته ومطت عنه بالقوووو مما صاارخ بألم .. 

ريم : أه .. ألووووووو و أخيرا .. سوووووووق ... حرك ..

عليا تضحك : هههههه حرام عليييييج .. شسويتي 

ريم : جب مالج خص ..( واتكلم أخوها ). آخ عورت إيدي .. 

عبدالله : إنتي بعد ما قصرتي فيني ... آآآآآييييي 

عليا ( مندمجة وتسمعهم .. ) : حرااام .... عليج عورتيه 

ريم : جب جب .. اتخافين عليه وما اتخافين على ربيعتج 

هنيه عبدالله من سمع هاي الجملة ابتسم باعجاب وتم يفكر وتمت هاي الجملة ادوور في فكره .. 

.. بس ما علق ع الموضوع 

" والله زين ما ترضى علي ... هههههه .. منو قدك يا عبوووود ههههه.. "

تحرطـمات وسوالف وضحكـ .. وسب ,, 

شوية جي وبندت عنها ... 

انسدحت هي الثانية ع الشبرية واتفكر بصووته ... عيبها لو ما عيبها جان مافكرت في صوته كل شوي .. 

" حليله أخوووها .. حبوووووب .. وسوالف ... ههههه شبلاني أنا لكون أحبه وأنا ما أدري .. 

ههههه.. أنا بعد كيف كلمته جي .. كيف كنت .. ( بابتسامة مع تنهد ).. ليش أعور راسي 

المهم إنه حبووووب ... هههه كسرته ريم من الضرب ههه .. يذكرني ب وليييد دايما كان يلعوزني ويضربني .. " 

ورقدت وهي اتفكر بهاي المكالمة وكل شوي تبتسم ع الموقف ... 

دخلت شوق الغرفة وجافتها راقدة وهي مبتسمة ضحكت عليها شوي وخذت كتاب وردت الصالة مرة ثانية ... 

:::::::::::::::::::::::::::::::

ف هالوقت ... اتأخر عليهم فارس .. خالد و وليد تمو يحاتووونه قام خالد وسار الحمام ... 

خالد وهو يدق الحمام : فارس .. 

فارس بانتباه ويمسح دموووعه ويغسلها : هااااااااه ..

خالد : فيك شي ... 

فارس : لا ..

وفتح القفل بس من دون ما يفتح الباب .. 

خالد فتح الباب .. وجافه ويههه أحمر و خرسان ماي وو تعبان .. 

خالداتقرب منه وهو ماسك باب الحمام.. فارس داخل وخالد على عتبة الباب .. 

بنظرة : شبلاااك .. لش ها كله .. 

فارس : ما فيني شي بس مزجم وتعبان .. 

خالد : اتقص عليه ... 

فارس : ما فيني شي قتلك .. 

خالد : لا اجّـذب ..مب انته اللي تـجذب .. ( يهد الباب ويتقرب منه )

فارس يرد ع ورى .. 

خالد : بلاك ... 

فارس ( يمسح ويهه بكلنكس ) : ماشي انته بلاك .. 

خالد ويتقرب منه بهدووء ويمسك إيده بخفيف : أنا ما فيني شي .. بس شكلك يبين إنكـ ..

ويقاطعه بدزه عشان يطلع من الحمام 

فارس بقوة : قووووم ... 

خالد مسكه بالقو ويطالعه عين بعين : كنت اتفكر فيه صح ؟

فارس ويحاول إنه يطلع بس خالد أقوى عنه .. و أطول و أعرض .. 

خالد بجدية : فـــارس ... جاوبني .. صح ولا لأ .. 

فارس : قووووم خالد .. لو سمحت .. لو سمحت قووووم ( ويدزه بس مافيه قوة )

خالد ويرص ع ذراعه بصوت أخف : فــــارس ... 

فارس ( يرص ع أسنانه ) : قوووم .. خلني أطلع لو سمحت .. 

خالد ( دزه ) : فااارس اصلب خلكـ قوي مب كل شوي تصيح نفس اليهال كلنا عندنا قلب بس غنته بصاحك هذا بتفقد هيبتك خلك قوي ,., خلك قوي .. 

فارس سكت ما عرف شو يرد عليه .. حس اللي سواه غلط .. دايما كلام خالد يقنه ويسكّـت ,, 

اتقرب منه خالد أكثـر ولوى عليه ..

وحط إيده وراى ظهره وتم يضربه ع الخفيف وكل شوي يذكره " خلكـ قوي .. " طلعو من الحمام بعد ما غسل وييه مرة ثانية ومسحها 

.. وتمو واقفين يتكلموووون في الموضوووع " موضووع جاسم ... " 

لين ما خالد قدر يهديه أكثر .. في الوقت المناسب لأن الطيارة ما باقي شي عن تهبط ... ردو مكانهم وولييد مستغرب بس طنش وما قال شي وتمووو يسولفون ف اللحظات الأخيرة لكن ع الدقايق الأخيرة ... 

دقات قلب واحد من الثلاثة بدت تزيد .. توتر وخوف .. من المواجهة .. 

خالد اللي كان متوتر و يفكر بشكل مو طبيعي يفكر فيها ؟؟بس كان كوول ويسولف ..

::::::::::::::::::::::::::::::

مريم كان متعدلة وطالعة كيووت بالمكياج الخفيف ومعاها بنتها هيــا 

هيــا لابسة تنورة جينـز مع قميص وكاب مورد باللون الوردي و الأحمر يعني ظاهرة

أكيت عن أمها ... لول .. 

كانو في المطار وهي تترقب الحدث أو الموقف أو بالأحرى طلعتهم من داخل .. 

التوتر طاغي عليها والدليل إنها ما كانت تلعب مع هيا كانت تتطالع المكان اللي بيطلعوون منه ..

" أفففففف .. مافيّـه صبر ... خلاااااص .. "

( وتتطالع هيا واقفة وتلعب مع البنت اللي عدالها .... )

" أنا كيف جي ييت برووحي أخاف و الله أخاف .. جان يبت وياي حد أفففف أنا الهبلة من الفرحة ما ركزت و ما فكرت ... وينك يا خالد و الله تولهت عليك اطلع أبا أشووفك ... "

احساس غريب كان يراودها يستقر في دبي ... تحبه .. تحبه من خاطر 

وتتمنى إن يكون لها بروحها .... 

:::::::::::::::::::::::::::::::::::

شوق ف الصالة صح إن الكتاب ف إيدها وع الصفحة المطلوبة للحفظ بس الفكر وينـه ؟!

الفكر هناك عند جــاسم اللي دخل فكرها في الفترة الأخيرة اذكرت الموقف 

أو المشهد اللي دايما تتذكره بس بصورة مب واضحة ... 

ربطت هذا بهذاك لين ما اتخيلت شكله شوي ... 

تعبت من التفكير تمت تتثاوب ... صكت الكتاب وسارت الغرفة ترقــد ... 

بما أن شوق سارت ترقد وعليا راقدة و أمولييد وبوليد بالمثل ..

" البيت كان هادي والسكون طاغي .. لول *_* "

::::::::::::::::::::::::::::::

طلعو من الطيارة وع دخلتهم مطــار دبي ... وكل وااحد فيهم مستانس وفرحــان إلا متشقق ومستغربين من الجو لأن فرق ما بين لندن الباردة ودبي ...

ما أعرف كيف أوصفلكم إياها ... كان جوهم غريب .. بس لو كان جاسم وياهم بيـحلو

الجو أكثر و أكثر .. لكن هو بغى هالشي ومثل ما بغى استوى ... 

وهم يمشوون ف المطار يدورون الشنط ... فجأة ..

خالد بهدووء ورزانة : يا جماعة شنطتي وينها ... 

وليد : ما أدري شوف مناك ... 

فارس ( يطالع الشنط ) : لحظة يمكن هاااااي

خالد وهو يدور : لا لا ... أفففففف .. ليكون ضاعت أغراضي كلها فيها ... 

وليد : اتريا اتريا .. بتحصلها انشالله .. دور 

خالد ( متنرفز ) : شووو أحصلها .. أقووولك ماشي هذن الشنط تنرد من أول ويديد .. 

ولييد ( يطالع فارس ) : وانته حصلت شنطتك 

فارس : هيه ... لحظـة بسير أييب الغاري و انته دور وياه .. 

خالد يدور بهالشنط وهو متنرفز حــده ومتوتر ..... 

وليييد : تعال بنسير نسأل ..

خالد : لحــظة ..

ولييد يحط شنطته ع الغاري اللي يابه فارس و الدبدووووب الأمانة من جاسم ..

خالد ( يفكر ) : أقولك شي .. ليـن ما انسير واايد بنتأخر عليـها ... 

ولييد : لا عادي ... بندورها .. بتتريا هي عادي .. 

فارس : صدقه .. بندورها الشنطة .. 

خالد : لأ ... خلاص مادام إنكم حصلتو شنطكم .. إنتو اطلعو قبلي و أنا بسير أسأل عن الشنطة حرام اتخلون مريم تتريا ..

ولييد : عااااادي ياخي .. عادي بتتريا .. لو انشالله لين الصبح .. تراك أحم .. ويقاطعه 

خالد بابتسامة : ههه اصطلب أحسن لكـ ... عسب جي ما أبغ أخليها روووحها انتو البوديغارد ... هههه

فارس ييضحك

ولييد ( وهو يدز الغاري مع الشنط ) : هههههه لا والله ... خلاص عيل ... بنسير بس لا تتأخر .. عن اتخرب كشختكـ ..

خالد ( ويصد له.. بنظرة حلللوة ) : ردينــا ردينــا ... ههههههه سيروووووو ... 

وسارو عنّـه وهم يضحكوووون 

.. وهو سار يسأل عن الشنطة ... 

" انشالله راح يلقاها "

:::::::::::::::::::::::::::::

ع لافتة مكتوب عليها القادمــون ... 

على هاي اللافتة كانت سرحانة فكرها مشغووول تتريا وصووولهم ... تعبت من الوقفة هي وهيا اللي ما باقي شي عن ترقد ... تعبت .. فعلا تعبت ..

بس الغريبة إنها ما تحس بهالتعب من الفرحة واللهفة لشوفته ..

خالد .. هيه خالد اللي كلمته ع التيلفوون .. خالد الحب .. اللي عاشت على صورته واتزوجت غيره بسبة موقف .. كاهي الحينة واقفة تترياه وهي ندمانة ع الزواج الأول لكن ف نفس الوقت مب ندمانة لأن الله عوضها بهيـا... تسليها وتنسيها كلمة " مطلقــة "

فجأة سمعت .. عن وصوول الطائرة من لندن إلى دبي ... فرحت واستانست شلت هيا تترقب وصوولهم .. طلعوو الناس ... وهي جاعدة تتطالعهم كيف فرحانين .. 

اللي يحضن هذا واللي يحضن هذاك واللي يصيح من بعد غربة واللي راد من العلاج واللي واللي .. فعلا مشاهد مؤثرة اندمجت وما حست بعمرها ... فجأة ردت تتطالع وادورهم .. لأنها راح اتكون هي ف مشهد من هالمشاهد بس ما حصلتهم .. ما حصلتهم 

" وينهم ( بخووف ) وينهم كلهم طلعوو .. " 

بانتبــاه وابتســــــــامة عريضة .. ارتاحت .. شافتهم .. بس خالد وين .. ادور يمين يسار .. محــــد حست بحزن واتنهدت .. 

علامة الإستغراب ع ويهها بس فعلا كانت مستانسة بييتهم ورجعتهم .. 

اتقرب ولييد بخطواات سريعة صووب خالته ولوى عليها كأن من زمان مب شايفنها ...

ولييييييييد : مريووووووووووم 

مريم تضحك : ف عينك مريوووووووم .. أنا خالتك .. 

ولييد يضحك 

فارس يضحك : ما عليج منّـه .. أحيانا يخوووورها .. 

مريم تضحك : هههههههه مصخها عاااد مب جي ( بابتسامة ).. المهم اشحالك .. عساك بخير 

فارس : والله تمام الحمدلله ... عن اذنكم شوية هاذوووو أبوويه ... بسلم عليه 

وليد : أوكي 

فارس ( من بعيد ) : إذا يه قوولي .. 

ولييد : انزيـــن ... 

مريم تتطالعهم باستغراب : منو هذا .. 

ولييد باستعباط : لا محد ... ليش .. 

مريم : لا ولا شي .. شو الجو هناك ..

ولييد وياخذ هيـا ويلعبها : برد واااايد أقووولج .. 

مريم ( فخاطرها تسأله عن خالد ) : أقوول ولييد 

ولييد ( يلعب هيا .. بانتباه ) : شوووو 

مريم : آ .... خالد وينه .. ليكوون ما يـه وياكم .. 

ويطالع صوب القادموووون .. بابتســامة .. 

مريم : أنا أكلمكـ .. خالد في شي .. 

ولييد بابتسامة : هاااااااااذووووووو 

مريم بانتباه : وينـــــــــــــــــه .. ( وتتطالع )

ولييد شرد عن مريم وخالد تقرب منها ... بخوف بتوتر .. وهو سحب الغاري 

ولييد سار عند فارس و أبووووه .. خلاهم ف نقطة .. نقطة الإلتقاء من يديد ..

ناظرو بعض بنظرة محد من الإثنين شل عيونه عن الثاني .. 

نظرة حنـين ..شوق .. وله .. حب ... 

هد الغاري .. واتجه صووبها وهي مبتسمة ومتوترة وفرحاانة إن خالد جدامها ... 

شعوور لا يوصف .. 

ضخم جدامها وكاشخ .. اتخبلت ما عرفت شو اتقوووول ( الدمووع ف عيونها إذا طاحت بتروح فيها ) .. اتغير شكله للأحلى بواااايد ..

خالد بابتسامة : مرحبـــــا .. 

مريم ( بحيا ) : مرحبتيـــــن ..

خالد ويطالع هيا : بنتج .. صح .. 

مريم : هيه .. 

وشلها وحضننننها من خاطر .. وحاول إن يخفي نظرات الحب قد ما يقدر .. ويشغل عمره بأي شي .. 

خالد بنظرة : شحالج انتي .. 

مريم : بخير وانتــــــــــــه .. 

خالد : تمام .. عيل آآآآ .. وتقاطعه 

مريم : عيل شووو 

خالد بنظرة تسحر : عيل اتقووليلي خلصت رصيدج .. هااا

مرم تضحك بحيا : ههههه أويــه .. لا أسولف كنت .. 

خالد : هههههه ( ويلعب هيا و يبوووسها ) 

مريم : اتغيــرت !

خالد : وانتي بعد اتغيرتي ... 

مريم : لا أنا مثل ما أنــــا .. ههههه 

خالد ( يذكر المكالمة ) : ههههه تعالي حبيبج اللي كنت اتكلميني عنه وينه ما أشووفه وياج ..

مريم ( قافطة ) : ههه هيــه .. انزين ما يدري إني أحبه كيف أيييـبه وياي .. 

خالد بابتسامة : أوووووه صح .. 

وتمووو يسوولفون شوي .... 

فارس سار مع أبوووه ...

و ووليد رد صوب خالد ومريم وخرب عليهم كالعادة ..

وليد : أحــــــم .. 

خالد بنظرة ( إنه مايبين لها شي ) : نعـــــم .. 

مريم تضحك .. 

ولييد : يالله بنسيــر تعبت وأنا واقف ... ( ويطالع هيا اللي رقدت ع جتف خالد )

ها شوووف هيا رقدت .. يالله 

خالد : انزين لا .. حشرتنا حشــــا .. ما اتخلي الواحد يسلم ع المرت موزين .. 

مريم تضحك بهدوووء وتتطالعه .. : ههههههه عطني هيا أنا بشلها .. 

خالد بنظرة غريبة وابتسامة : لحظة يوم بنطلع بعطيج إياها وعطيني مفتاح السيارة ..

مريم وهي تتطالعه كأنها من زمان ما شافته : أوكييي 

التقوووووو و أخيرا .. اتبادلوو النظرات والإبتسامات ... و الإعجاب والحــيا .. فخاطرهم يمسكوون إيد بعض ويسااااافرووون لمكااااان بعيد محد خرب عليييييهم لكن متـى ..

:

" بلاه .. يطالعني جييييي .. الله نظراته اذوب .. أحببببببببببك ... شفتك و أخيييرا 

الله يستر أخاف عيني تفضحني ... ههههه ما بيييـني الرقاد اليوووووم .. 

بتخبببببل يا خالد جي اتسوني فيني .. كان فخاطري أسلم عليييك يالأــد و أحضن هالإيديــن .. و اكووون في هالعيــون عيووونك يا خالد .. "

:

" فديتــــها ما توقعتها جي كيووووووت ... و الله هالحب بلا ... بس حلووو ... هههه 

أه لو كانت هيـا بنتــي .. شحلاتها سبحان الخالق تشبه أمها ... كيف كانت تتطالعني كأنها تعرف إني أحبها ومتلهفة لشوووفتي .. صدقيني يا مريم و أنا بعد .. "

::::::::::::::::::::::::::::::::::::

جــاسم بعــد ما رد البيت أو بالأحرى السكن اللي ساكنين فيه ومن التعب و المشي

عق عمره ع الشبرية وثيابه خرسانة ماااااي.. رقد ... بعمق حس براحه .. ماقام إلا عقب ساعة

وحس بعمره تعبان.. يتـه حمـى على طول .. لكن هالمرض ما يمنعه إنه يكوووون مستعد

للرجعة .. من الفرحة نسى حتى يعق جووتيه .. دخل الحمام اتسبح و طلع وهو مرتــاح من

خاطر بس ف نفس الوقت يحس بظلمة بسواد بمكان فاضي بشي ناقص بلاهم .. 

كيف بيستحمل هاليومين .. حب يشغل عمره بأي شي بالرقاد بالكمبيوووتر

بكتب ... بطلعات ...

كان يومه ممــل وااااااااايد .. ما فيه شي .. توله عليهم .. أول مرة حس بالوحدة .. 

توله على فارس و الثنائي خالد ووليد و المقالب ..

توله على أمــه وفخاطره نام ف هالحضن حضن الأم ..

اخته شوووق اللي ماخذة كل فكره كيف صارت كبرت.. اتغيرت .. كان يفكر بكل شي ... بدى يفكر بالحاضر وينسى الماضي ..

عنده شهادات اتنسيه أيـامه السوودة و ما ينسى الصفحة البيضة ليبتدي بهـا .. 

:

يلس صوب البلكووووونة يقرى قصة .. ومب أول مرة يقراها يمكن هاي فوق ال5 مرات .. 

حلللللوة القصة لكن نهايـتها ينخاف منها .. ومع ذلك يقراها لأن القصة و الشخصية اللي فيها تشبهه ..

حط الكتاب جدامه .. تم يتأمل العنواااااان .. عنوان الكتاب ويفكر فيه .. 

رد ع ورى وحط راسه وهو يطالع السما ..غاص في فكره واتخيل أشياء و أشياء ..

بصووت أشبه لهمسة .. 

" .آه يــــا .. شووووقــي .... " 

؟:؟:؟:؟:؟:؟:؟:؟:؟:؟:؟:؟:؟:؟:؟:؟:

:؟:؟:؟:؟:؟:؟:؟:؟:؟:؟

؟...؟...؟...؟

؟.؟

؟

يتبع الحلقــة السابعة عشر
:

الحلقــة السابـعة عشــ ـر ..

خـالد كان يسوق وعيـنه بين فترة وفترة من المنظـرة اللي فالنص ع ورى .. 

يطالع حبيـبته .. اللي راح تكون شريكته في يوم من الأيام ع الحلوة والمرة ...

خلاص اتخذ اتخذ هالقرار بجدية ..

فجأة ابتسـم لأن انتبهت له فجأة وهو يطالعها وصدت ع الدريشـة

على طوول بابتسـامة وسرحت ... طبعا هي كانت يالسة ورى مع هيا ..

أما وليد كان يالس جدام ... وسرحــان هو الثاني وانتبه فجأة لسالفة المفروووض يعرفهـا .. 

بهدووء من دون ما يصدلـه .. 

وليد : أقووول خــالد .. ؟!

يطالعه باستغراب ... : هــاه .. 

وليد ويصدلـه : شو سالفة فــارس ما قلتلي ,,,

اذّكر وتم ســاكت ما رد عليــه ... 

ولييد بنظرة : أكلمكـ 

خالد : ولاشي .. أصلا مافيـه شي .. 

ولييد : لا تتمصخــر .. يالله قوول ,..

خـالد يطالعه بنظرة " إن بعديـن بيقووله ... " وهو عااااد بالغصب يالله فهمهــا .. 

اذكــر الصورة اللي موجودة في هاي السيارة صورتـه بس كيف يشوفها ومريم موجودة .. بعد تفكير عميق وهو يسووق السيارة ... يدور حجة بس عشان تطلع من السيارة وينبش .. 

مريم كانت تمسح ع شعر هيــا اللي في سابع نومها من حطت راسها ع جتف خالد الحضن الدافي ..واللي راح يكون في حسبت أبوها مستقبلا .. 

كانت سرحانة فيه تتطالعه كل شوية بس تشوفه من ظهره وع ينبه 

كانت فرحانة من خاطر ومرتــاحة تحس بأمان .. بدفــى حتى لو هو بعيد .. ما عندها أي مشكلة بس المهم إن جدامها ...

تتطالعه وهو يسووق بدقــة وف نفس الوقت بهدووء .. فخاطرها اتشووف ويهه من دون خوف ولا توتر فخاطرها ترمس معاه .. يالله ... !

بابتسامــة وصرخة داخلية .. 

" أحبــه يا نـاس " 

فجـــــأة بـعد الهدوووووء ... 

خـاالد : بنسيييير المحطــة ..

وليييد : ليش .. 

خالد بابتسامة من دون ما يطالعه : ماشي بترووووول ... 

ولييد يطالع مال البترول باستغراب : انزيــن بس ..... 

خالد : بس شوووو 

وليد : بس شي بتروووول ...

خالد يطالعه بنظرة وفيه ضحكة : لا لا ماشي .. ( وينغز ) خسرنا بترووولها ..

مريم بابتسامـة أشبه لضحكة : هههه أنا ما قلت .. 

خالد : هههه لاء قلتي ... 

مريم تضحـكـ ..

خالد : المهم .. لين ما يصبون بترووووول انتو انزلوووو اشتروولكم شي .. 

وليد يستعبط : أنا مابا ... 

خالد بنظرة : انزين أنا أبا .. 

مريم تضحك عليهم .. 

ولييد : أفففففف وينها الحب خلها تيبلكـ .. 

مريم سكتت من قال جي

" الحب " منوو هااي .. وصدت تتطالع برع يمكن اضايقت يمكن اتفاجأت اتحرته يتمصخر بس يمكن صدق ... " منو هاي اللي بتاخذه مني "

خالد يضربه ويلعوزه : أيــه اصطلب .. ( ويطالع المنظرة ) 

حس فيها .. يا ناس حس فيها يعرفها عدل .. ما تدري إنها هي المقصودة ..

ابتسـم .. وما علق ع الموضووع .. 

و وليد يطاالعه كيف يطالعها من المنظرة ويبتســم ويتنهد .. 

:

خالد انتبه ... وفيه ضحكة : بلااك ؟.. ليش جي اطالع 

ولييد بنظرة حلوة : أحم ولا شي ... 

خالد يضحك بهدوء : وصلنا ... انزلو يلاااا 

وليد : شو تبغي انزيــن .. 

خالد : أ....... وتقاطعه 

مريم بهدووء : يبغي عصـير برتقـال .. 

خالد منصدم وبابتسامة : اشدرااااج ... 

ولييد استغرب بس سكت وما قال شي تم يسمعهم ..

مريم من دون ما تبتسم : أعرف .. ننزل ؟

خالد عرف إنها محرجة بس غير السالفة : ه .. هـيه انزلووووو ..

ونزلــو 

:

تم يفكر بردها الجـاد .. وكيف إنها تعرف شو يحب وشوي يشرب .. حبها أكثر .. حس إنها هي اللي بتسعده ... خلاص اتخذ القرار من الحينة ما همه إذا عندها بنت ولا إنها مطلقـة تراها انسانة لها مشاعر حالها حال غيرها ...

:

كلم الريال عشان يصب البترول ورفع الدريشة 

اذكر الصورة وتم ينبش ... مني مناك فتح سدات .... وكتب ووو ..

::::::::::::::::::::::::::::

جريب الساعة 3 ... البيت كان هادي كعادتــه .. ف غرفة بووليد و أموليد .. 

كانو رقوووود من تعب اليــوم .. أمولييد قومتها من الصبح و بوليد دوامه .... 

رن موبايله .. وما قام إلا على المرة الثانية من الإتصال .. 

رد بصوت مبحووح ورايح ,, من دون ما يشووف الرقــم ..

: ألووووووووو .. 

بفرحـة مصطنعة : السلام عليكم يالأخووووووو .. 

ماعرفـه : وعليكم السلام .. منوووو 

ضحك ويمد البوز باطنازة : منوووووو بعد أخووووك 

قام مرة وحدة : خــــالد .. 

: خــالد أونــه .. أنا أحمد " بوسلمان " 

بخووف وتوتر قام من ع الشبرية وفر اللحاف ..وطلع برع بخطوات سريعة .. 

بوليد تنهد بخوف : شو تبغـي ؟!

ضحك : بلاك .. بس أسأل عنك ولهت عليـك ..

بوليد : يبيــن زيــن والله وعقب .. 

طلع ع البلكووونــة وصك الدريشة عليه عشان محد يحس ولا يسمعون الصوت ...

بوسلمان : أفففف ... شو عقب .. ولاشي حبينا نـسأل و نسلم تراكم ما تـتـنـزلوووون

..ما أدري على شووو .. ولا عيــالكـ .....>< ويقاطعه 

بوليييد يضحك : هاهاي هذا هو أحمد اللي أنا أعرفه لازم يتصل ويغث الواحــــد فهمت قصدي يوم قتلك و عقب ... 

بوسلمان بجديـة : الحيـنة أنا اللي أغث ولا انته .. من كلّـمتك وانته ماد هالبوز واترمسني من طرف خشمك .. 

بهدووء وجديـة : اصطلب عااد أحمد .. 

بوسلمان : أوووه سير لا .. أونك فاهم وعاقل .. إنته ... ويقاطعه 

بهدوووء : اسمعني أحمد ما قمت اتأثر فيني لا بشيفتك ولا بكلامك .. 

بوسلمان منصدم " ما عنده رد " : ها جفت انته الل تـغلط مب أنــا .. 

يضحك بهدووء : هـيـه صح أنا اللي أغلط و أسب و أجرح و أصارخ و أغلط على عيالك ومرتك وو .. و أطالعهم من فوق لين تحت ووو 

بوسلمان " عرف عمره " : أففففففف خلااص صك السالفـة .. خلاااص 

بوليد ..ويواصل : ليش تباني أصكها لأنه ما عندك رد .. استح ع ويهك والله عيب خلك ريال لو يوووم ..

" ويقاطعه بصوته العالي "

بوسلمان : أنا ريال غصبا عنك ... انزين .. أنته مب كفو الواحد يسأل عنك مسوي عمرك كبير ع الطل .. 

بولييد بهدوووء مو طبيعي : ههه ياخي ما أبغي أرد عليك .. المهم شو تبغي .. 

بوسلمان قفـط : أأأأأ ... 

بوليد : قوول قووووول .. يوم قتلك انته ما تتصل إلا عسب اتغث ولا تبغي شي .. 

بوسلمان : أبغي

بولييد : شو تبغي بسرعــــــــة

بوسلمان متردد : ابغي بيـزااااااااااات

بولييد انصدم " أول مرة يطلب منه جي " : شوو بيزاااااات .. هههههه وينهم هايلاك اللي بيكسبوونك ذهب ,,, ولا قصوو عليك .. 

بوسلمان : الحينة لا اتسير تستقوى علي .. بتعطني ولا شوو يعني ؟!

بوليد : والله طرار ويهددددد ... حلوة هااي 

بوسلمان : شووف أنا ساكت عنك، .. ويقاطعه 

بوليد يضحك : ههههه ساكت عني لأنك تبغي ومحتاي.. مب احتراما لي .. أدريبك اتعلمني فيك يا أحمـــــد ...

وتموو على هاي الحالــــة .. 

هو يصارخ وبوليد يـعق عليـه رمسة يمكن اتأثر فيـه لكن

هالأشكال ما بـيتـأثر فيـهم إلا إذا خسروووو شي يملكونه ويـحبوونه .. 

رGع ... التيلفون فويههه لأن ماشي أي نتيجة بوسلمان راح يتم جي بنذالته وغلطه ع الغير ... بند عنه و أغلق التيلفووووووووون ... وسار حط راسه وهو محرج والتفكييير شاغلنه ...

:::::::::::::::::::::::::::::::::

حصلــــــها وتم يطالع الصورة ... هيه صورتـه ضحك على شكله كيف كان وكيف صار .. عن قبل وبعد ... لووول .. جلب الصورة وقرى جملـة .. 

" افترقنـــا فراقــ عيون لاكنـ القلــووب احبــــاب " 

.. أحبك يا خـالد ..

:

ضحك وتم يدور قلم عسب يكتب تحته .. وبسرعة بسرعة حصل القلم 

حط الصورة ع السكان " المقود " عشان اخذ احتاطاته إذا طلعم من المحطـة ..

" تمنيـت لج السعادة حتى لو مع واحد ( ن ) غيــــري " 

..و أنا بعـد أحـ ....

وعلى طول رد الصورة مكانها وتم يرتب الكتب ويعدلهن لين ما انتبه انه وليد يفتح الباب ..

وليد : هــــااااااه شكيتك شو اتسوي .. 

خالد : ههههههه جب .. وينـها .. 

وليد : هناك نست تشتر حق هيــا شي ( ويطالع هيا راقدة على كرسيها ورى ) فديتها والله

خالد : إيـــه ما يخصك فييها لا هي ولا أمهـــا

ولييد يضحك : هههههه انشالله خذهم حقك ... ههه المهم ما قلتلل شو كنت اتسوي 

خالد بهمسـة : حصلت الصورة .. هي يا وليد والله هـيه 

ولييد : أيـا اللوتي عسب جي نزلتنـا .. 

خالد يضحكـ 

ولييد ضحك : هاااذي طلعت ..

تم طالعها بحنين بشووق بحب بنظرة يديدة ... حط إيدينه ع السكان وتم ناظرها وه تمش وه بالمثل ما شلت عينها ...لين ما جربت أكثر من السـيارة .. شلتها وهو ما قدر تم يطالعها قبل لا تفتح الباب .. 

وليد : الله الله ع النظرات ... 

خالد : جب جب ..

من ركبت سكتو فجأة حست باحساس غريب بس كانت عادي ... طبعا بس بين إنها متنرفزة من سالفة الحب هااااي ... خالد لاحظ علها طبعا وحاول إنه يدخل .. ويضيف شي ..

بصوت طفولي : أنا عطشــــان .. 

مريم ( بضحكة فجائية ) : أوووه نسيييييت ..

وليد صدلها ورى : هااااااااا فمنووو اتفكرييين واللي ماخذ كل عقلج ..

مريم تضحك بهدووووء ..

خـالد ماسك إيـد ولييد ويرص عليه إنه ما يـلعوزها ..

وليييد يفضحه : مريووووووووم شوووفيـه .. 

مريم تضحك بحــيا : أحسسسسن .. هههه

وليييد : عطيييه عور إيدي ... عطيه العصير أأأأأآآآآي

خالد يضحك وفجأة انتبـه لصوتها ..

مريـم بابتسامة : خــــــالـد ..

صد ورى على طوووول وفي خاطره " عيــوووونه لج " وتم يطالعها بالغلط وهو ناسي 

مادة أيدها عشان تعطيه العصييير .. 

بانتباه وياخذ عنها : أووووه مشكوووورة 

خذ عنها وهو يطالعها ما حس بعمره إلا وهو مسح ع أصابعها وهو ياخذ العصير منها ... 

.. سحبت إيدها على طول وهو رد يطالع جدام حسوو ببعض بس محد قدر يقول حق الثاني شعوووره لكن من هاي الحركـة انفضح خـالد و ما قدر يخفي مشاعره ..

لا اراديـا تستوي هالمواقف .. 

ومن يستطيع أن يقف بوجـه أو طريق الحب ,,, 

كان ساكت وهو يشرب العصير حتى العصير كان مفتوووح وما انتبه إنه كان مفتووح إلا يوم شربه وهو سرحان بالموقف اللي صار من شوي ..

هيه هي اللي فتحتله تحاول تلفت نظره إنها تحبـه بس تحاول قد ما تقدر إنها ما تبالغ وتسو شي غلط ... 

إيدها ترتجف من الخوف حست بدفى أصابعها إلا إيدها بعد ... دخلت عالم ثاني عالم مليء الحب والحنان ... تتطالع برع وهي سرحــانة حدها .. 

هو الثاني كان متوتر كيف إنها سوا هاي الحركة من دون ما يـنتبه .. دق إيدها وهذا ما يستوي .. هيه غلط والمفروووض ما يسويها .. صح ما كان قصده ..بس لازم ياخذ احتيـاطاته ..

تم يفكر ويفكر بس حس بحنان موو طبعي ووده يحضن إيـدها بالقووو .. 

:

::::::::::::::::::::::::::::::::::::::::::

استعداد جاسم للردة أو رجعته لبلاده و لأهله .. بعد سنوااااات من الألم والحزن ما يمنعه إنه يكون متوتر لدرجة إنه بيمووووت من الخوووف و التوتر .. قاوم هلاشي عل و عسى ينسى شوي .. الشي اللي خايف منه بوسلمان اللي يكره كره البلا هو و أمه أموليد ..

فكان يحاتي هالموقف .. حاول إن يهدي عمره شوي وشوي .. 

استعداده للرجعـه هي على مشارف نهايـة القصة اللي كان يقراها ... 

وهاي المرة السابعة يقراها و آخر مرة .. شل الكتاب وسار حطها ف الشنطة وتم يرتب ويجهز شنطته .... وشل كل شي كأن آخر مرة يرد لها المكان .. ...........!

:::::::::::::::::::::::::::::::

الوقت يمر ببطء و الموااقف تكثر واللحظات الحلوة تزيــد بس عساها تدوووم ... 

الرقــاد كان يعم جو البيت .. وصلو البيت وكان المفتاح عند ولييد وهو يفتح الباب 

انتبه إنه مشغوول يطالع السيارة ..

وليييد : خلاص خلاص .. روحت الحرمــة عينك بطييييح .. 

خالد ويصدله : هههههه افتح الله يخليك حرام الواحد يطمن ويشوووفها على آخر اللحظات ,,

وليييد ويسكته : أششششش لااا .... الحينة بندخل ..

دخلوو الصالة شوي شوي وانصدموو بالخدامة اللي كانت اتنظف الصالة 

اتشققت شوية و بتصارخ 

خالد ولييد بابتسامـة : أشششششششششششش

الخدامـة سومي تضحك بهدووء : انزيـن ( تساعدهم في شل الشنط )

خالد بهدوووء : ماما وبابا هنــي ..؟!

سومي بهمسـة : هههه هيــه كلهم فوق راقد ..." لول "

بهدوووووء أكثر ركبو فووق بخطوات سريعة وفتحوو الغرفــة شوي شوي .,,, 

الصوت ظهر من فتح وليد القفل بس محد حس دخلو الغرفــة وريحة البخوور ف كل مكان .. سومي حطت الشنط و الأجياس وهي طالعة بفرحــة 

خالد بابتسامة : سووومي 

سومي تصد بانتباه 

خالد ويعق غترته : لا اتخبرين حد زين .. نحن بنرقد 

سومي هزت راسها إنه أوكي ,,, من الفرحـة سارت اتفكر بالعشــا ههههه شو بتسوي وهالمرة بتزيد الكميــة .. 

صكت الباب شوي شوي ,, وخالد عقب شوي قفل الباب ... وخمدووو .... 

:::::::::::::::::::::::::::::::::::

مرن ساعات وساعات تقريبا ع الساعة 7 نزلت شوق وهي ماسكة الكتاب لاعت جبدها 

بس المذاكرة و النجاح لابد منه ... فرت الكتاب طلعت برع في الحووش تمت تتمشى شوي

" تستنشق هذا الهواء العليل حست بارتياح .... " 

ولا يقطع هذا الهدوووءء عليا ... 

عليا : أوووووه انتي هنييييييييي .. 

شوق بابتسامة : ههه يس ... 

عليا وتيلس عدالها 

شوق : أففففففففف لاعت جبدي من الكتاب .. 

عليا : ماعليه ريحـي يالله الله يوفقكم ... 

شوق : آميييييييييين ... 

عليا : شوق ؟!! الخــالة مريوووم يت اليووم .. 

شوق باستغراب : لاء ليييييييش ... 

عليا : لا ولا شي .. 

اذكرت موقف عبدالله أخو ربيعتها ريم .. و الموقف .. ابتسمت .. وردت ع ورى وعاشت الموقف ... واتخيلته مرة ثانية ..... 

وطلعت أمولييد ويلست ويااهم شوي .... وتمووووووووو يسولفووون وكملها بولييد ويلس وياهم .... 

لكن خالد وولييد ويــن ؟!

:::::::::

في الغرفة ... ظلاااااام وماشي ولا نووووووور غير نور المكيف .. والجو بارد يعني الرقاد ولا أحلى ... 

الهدووووء كان يعم المكان ... قام خالد من الرقاد بغى يفتح الليت بس اذكر شي ورد مكانه وفتح الأبجوورة ع الخفيف عشان محد يحس و على الأقل يشوف اللي حولييه .. يلس ع شبرية ولييد وتم يقومه شوي شوي .. بس ماشي فايدة سار الحمام وصلى وخلص شغله وسار يقومه مرة ثانية ... 

خـالد بهمس وييلس ع شبريته : وليييييييييييييييييييييييدوووووه

ولييد ما يرد علييه 

خالد فخاطره : بل نومه ثجيييييييييييييل ههههه ( ويرد يكلمه ) وليييييييييد قوووم 

ما يرد عليه .. 

قام من شبريته ويلس ع شبرية ولييد وهو يمسح ع راسه شوي شوي يقومه بهدوووء .. 

ولييد بصوت ناعس وحلو : هــاه .. هاه .. 

خالد : قوووم يلاااا 

ولييد : ويييييييييييين 

خالد : لا تستعبط .. قوم بنسير انفاجأهم ... 

ولييد ييلس عدل ويـتساند .. 

خالد يسمع صوت برع : أشششش لحظة لحظة .. 

سار صوب الباب ... وحط اذنيييييييييه و إلا يسمع صوت شوق وهي اتغني وسايرة غرفتها تييب كتاب " لازم الكتاب يكون فإيدها .. أونها عادة .. " اتغني وهي نازلة .. 

ابتسم بفرحة و أخيرا سمع حد من صوت أهله .. اتحمس الأخ وسار عند ولييد .. 

خالد : سمعت اللي أنا سمعته .. 

ولييد يتثاوب : هيه شوي ... شوق صح .. 

خالد : هيه .. اتغني .. 

ولييد : يعيبنــي صوتها .. 

خالد : أنا حبيته الصراحة .. المهم يلااا شكلها نازلة تحت هي .. 

ولييد : اوكي اتريه .. عطني 10 دقايق و أكوون جاهز ... 

خالد قام عنه بابتسامة : انزين يالله بسرعة أنا بسير أفتح الدريشة يمكن أجووف حد ..

وقام ولييد من فراشه .. وسار وخالد بطل الدريشة عل وعسى يجوف حد ولا يسمع شي .. 

فكر كيف بيطلعوون فاتصل بالخدامة 

سومي بفرحة : ألووو 

خالد ( بهمسة ) : سوومي أنا خالد ..

سومي : هيه .. 

خالد : اسمعي ... كلهم وييييييييين 

سومي : كلهم برع يالسيييييييييين يسولفووووون 

خالد بفرحة ( فخاطره ييلس معاهم يحب هاي اليمعة ومتحرقص يبغي ينزل ) 

: أوكييي .. بننزل أنا وولييد عقب شوي .. سويلنا كوووفي .. 

سومي : انزيــــــــن .. 

بند التيلفون ولا يشوف ولييد طالع من الحمام وبيصلي .. ابتسم له وهو بعد .. 

الإثنين متلهفيين لشوفة الأهل .. بس متى ... 

:::::::::::::::::::::::::::::::::::::::::::::::::: :::::::

كانو متيمعيييييييييييييين كلهم وضحك وسوالف من زمان ما اتيمعووو عادة عليا وحركاتها وبوولييد يوم يحط علييها صدق صدق ضحك ... 

عليا تلعب بمبايلها وتسولف وياهم وأمولييد ياسة صوب بولييد ويشربوون الشاي 

وشوق ماسكة هالكتاب واتجزأه عشان تتحفظه باجر ... والسوالف من بينهم ..

وما صارن دقايق من التيمع إلا ومريم الخالة في بيتهم ... والسوالف زادت وضحك وو .. لكن فكرها عنده " وينــه " 

بولييد بابتسامة بريئة : وبععععععععد شخباركم يعيال ... 

عليا نقعت من الضحك : يهاااااااااااااال أونه .. 

هني الكل ضحك 

شوق : بلاااج اسمعي عدل هههههههههههههههه 

عليا : ههه بلاكم .. 

بولييد : قلت شخباركم يعيــــاااااااال مب ياليـهال 

عليا : هههههههه صدق .. ولا تتمصخر 

بولييد : هيه .. 

عليا : الله يهداك يا بويه ضروووري اتقفطني يعني ... ههههههه 

شوق : وااااااااااااااااااا 

عليا : جب جب .. 

بولييد و أم ولييد يضحكوووون عليهم .. 

أمولييد باستغراب وتتطالع الخدامة ياية ويايبة شاااااااااااي 

أمولييد : شي سووووومي شي شاي رديه 

سومي " بابتسامة وادور جذبة " : ماعلييييييييييه .. ماعلييه 

بولييد : شلييه محد بيشربه .. 

سومي : هذا كووووفي مب شاي .. 

شوق : حق منووو أنا ما أبغي .. 

عليا : ولا أنا طلبت شي .. 

سومي : لحظة لحظة بسير شوي وبيي .. 

وسارت والكل مستغرب ما تبغي ترد الكوووفي الكل يتساءل " بلاها محد طلب .. وليش ... " ما صارن ثواني إلا وخالد وولييييد نازليييييييييين وعاااافدييييييييين عليهم برع .. 

بصوت عالي : أقوولك خالد شكلهم ما بيستقبلوووووونا .. 

وخالد ميت من الضحك 

كلهم صدوو وقـــــاموووووو من الصدمة فجأة ركضوو صووووبهم بفرحة لا توصف

مريمقامت وتمت واقفة اتشوفه .. هيه اتشوفه من بعيد وتبتسم بحنان .. 

هيــا ركضت عنده ... 

أمولييد من الفرحة نزلت دمعتها ولوت على وليييد بالقو وسلمت على خالد .. وبولييد كان شعوووره غييييييييييييييييير فرحــااااااااااااااان حده .. ويحضنهم وهم يبوووسون راسه احتراما له ... يعني كان هالمشهد ولا أروع ...

شوق كانت فرحانة واااااايد وعليا بعـــــــد بالمثل ..

شوق : و أنا أقووول ليش البيت منووور اليوووووووم

ضحكوووو

ولييد : و أنا أقول منو اللي كان يغني فووووووووق ..

شوق ضحكت ..

سارو يلسو نفس المكان ... وتمووو يسولفووووووووووووون ويضحكوووون ومواقف وتعليقات .. والنظرات بين خالد ومريم حللوة .... بس محد رمس مع الثاني ,, 

بولييد : انتووو من متى هني ..

خالد يضحك : وييييييييييييييييه من زمااااااااااااان

بولييد : أيا اللوتي ليش ما اتقولووووون ..

ولييد : حبينا انسويلكم مفاجأة .. هاااااا شرايكم ..

أموولييد : أكييد حلللللوة ما بيلها كلام .. من متى هني

ولييد : الظهر تقريبا .. رقدنا وشبعنا رقاد وو اتقاطعه

بولييد : انزين منو يابكم .. ولا ييتو بتاكسي .. 

خالد بنظرة صد يطالع الحب " مريم " بابتسامة ويقاطعه ولييد 

ولييد : هييه بعد شنسوي بالتاكسي ... 

شوق : والله تولهنا عليكمـــــ ( وانفكر في شخص .. ؟!! )

ولييد يذكر جاسم : والله ونحن بعد ..

شوق تنغز : منووو انتوو .؟.

خالد بابتسامة ( ويدقه ) : نحن الإثنين 

ولييد بهدوء ونظرة : انزين ما قلت شي والله ,.,, 

شوق تتطالع أبوها وتتذكر اللي استوى فسكتت شوي ... الكل حس وبالأخص بولييد .. بس ما قال شي .. ولييد قطع هذا الهدوء ..

ولييد : هييييييييييه صدق .. شوق

شوق تتطالعه

ولليييد : عندي لج هديــة سبشــل .. مسلميني إياها أمانة ...

الكل صد يطالع الثاني وعرفو منوو حتى شوق ابتسمت بفرحة ..

شوق بابتسامة ودلع : راونييييييييييييي انزين ..

شوق وولييييييييييد سارو فوق والباقييين تمو يسولفوون ويضحكوووووووون ..

:::::::::::::::::::::::::::::::::::::::::::::::::: ::::::

عبدالله .. أخو ريم صديقة عليا " أكييد تتذكرونه " كان يالس في الصالة ويطالع التلفزيون ويفكر في المكالمة لين الحينة ما يقدر ينساها فخاطره يشوفه وكفاية إنه سمع صوتها ودفاعها عنه شي حلو مسك الرموت وتم يبدل لاشعوريا ..... 

دخلت عليه ريم ويلست عدالها مع لابتوبها وشغلها اللي اتسويه ما انتبهت لأخوووها .. إلا بعد ما خلصت تمت تتطالعه غريب هيه غريب العادة من تيلس يلعوزها وما يخليها اتخلص شغلها ,,, 

لكن هالمرة غير عن كل مرة .. تمت تتطالعه بهدووء ... انتبه لها وصد يطالعها باستغراب .. 

عبدالله يعدل يلسته : شو فيج .. 

ريم وتصك اللابتوب بابتسامة : انا ! ما فيني شي انته اللي فيك شي ؟

ما رد عليها ..

ريم تتطالعه وحاطه إيدها ع " ذقنها " : صح ولا لأ .... 

عبدالله بتنهد : لا مب صح ... 

ريم : ما احيد إني زعلتك ... 

عبدالله : منو قال اني زعلان .. 

ريم : من شكلك يبين إنك زعلان .. طالع كيف اترمسني ,, 

عبدالله بتنهد : يبي المنظرة عشان أجوف ... 

ريم بصوت أعلى شوي : عبووود شبلاك ... 

عبدالله : قتلج ولا شي ... 

وقام ... وقامت وياه ... ووقفت جدامه وهو يحاول يوخر عنها 

ريم بنظرة : انته فيك شــي .. صدقني فيك شي 

عبدالله : قومي عني ريم دخيلج مب وقته .. 

ريم " شاكة بشي " : انزين شو فيك شال هموم الدنيا ع راسك ... 

عبدالله : قومي ريم لو سمحتي ... عورتي راسي 

ريم بنظرة حزن : خلاص سير خلاص 

عبدالله بندم بخطوات بطيئة ويصد : زعلتي ..

ريم وتصد عنه : لاء خلاص سير .. 

عبدالله : خلاص ما بسير بغيتي مني شي انزين .. 

ريم وترد تيلس مع لابتوبها : لاء 

عبدالله : متأكدة لأني بطلع ..

ريم بلا اهتمام : ويين انزين..

عبدالله بنظرة : عند ربعي أغير جو .. 

ريم : انزين قبل لا اتسير 

عبدالله : شوو 

ريم بفضوول: عادي أسألك سؤال 

عبدالله بفضوول : هيه 

ريم بابتسامة : انته اتحــب ؟!

عبدالله سكت فجأة وكأنه حد صب عليه ماي بارد لكن ابتسم ... 

ريم بابتسامة : هيه ولا لأ ... 

عبدالله : ماعرف .. 

ريم : هيه ولا لأ .. ههههه 

عبدالله بابتسامة وهو طالع : ماعرف 

طلع وهو مبتسم لبس نظارته الشمسية وركب السيارة ... وهو يبتسم .. حلوة كلمة الحب .. سرح بفكره وهو يسوووووق ... ويضحك على عمره

" كيف عرفت ريمووووووووو ... والله انها مب هينة .. قــفط والله ما عرفت شرد عليها ... 

مادري كيف جي حبيبت البنية هذا وانا بعدني ما جفتها ... يالله شبلاني ... حبيتها من دون ماحس ... " تنهد ....

:::::::::::::::::::::::::::::::::::::::::::::::

اشتاق لك شوق له الشوق يشتاق..

شوق يشوق شايق الشوق شوقة..

شوقي وشوق الشوق عشاق..

وشوق ضرب شوق زايد اشواقة..

وشوق المشتقي ذابح اشواق..

اشتاق وشوق لي من البعد شاقة..

أقول باختصار..

مشتاقلكـ ..

كانو يالسين في الغرفة غرفة ولييد وهو يراويها الهدية .. اللي من جاسم .. 

الدمووع فعيونها والإبتسامة لأن كلمة شوق اسمها في كل سطر ... 

تقرى البطاقة واطالع الدبدووب .. أبيض وحلوو ملمسه .. تمت جي تتأمله ... وولييد يطالعها جنه حاس إنه فيه شي ..

ولييد بنظرة : بلاج سكتي مرة وحدة ..

شوق رفعت راسها : لا ولا شي بس حلو الكلام .. والدبدووب .. بس ؟!

ولييد : بس شو .. 

شوق ( قلبها يدق وبتوتر ) : من منو ؟

ولييد ( يغير السالفة ) : مني ... أقولج شوق وتقاطعه 

شوق : جذاب .. من منوو .. 

ولييد : هم قالولي ماخبرج المهم إنها أمانة ووصلتها لين عندج .. 

شوق بهدوء وتنهد : خلاص عيل .. قولهم مشكوورين و .... 

ولييد بنظرة حزن : اوكي .. وبعد

شوق بنظرة : ومتولهييييييييييييين .. 

وقــامت على طول شلت الدبدووب والبطاقة وعلى طول غرفتها ,,, ولييد اتفاجأ ولحقها بس هي صكت الباب بسرعة .. وقف صوب الباب يسمعها إذا فيها شي ولا لأ .. 

لكن ما سمع شي ... ولا أي صوت غير الأجياس وو الأغراض بشكل عام ارتاح شوي وخلاها بروحها ... ونزل عندهم برع ويلس وياهم وفكره عند اخته وجاسم ... 

::::::::::::::::::::::::::::::

و بجذي مر هاليوم بفرحــــة مع هالأشياء البسيطة اللي اتكدر المزاج ... لكن الفرحة كانت موجوودة بس الفرحة الحقيقية راح اتكون بوجوود شخص ..

وهو جاسم ..

يا ترى بيرجع وينسى الماضي ولا قطع التذكرة بس عشان يقص ع عمره ... 

اتخاذ القرار لابد منــه ... وكل تأخيره فيها خيره ..

يتبع الحلقــة الثامنــة عشــر .. 

والأخيـــ ـــرة .. !
:

الحلقة الثامنة عشر ( 1 )

آخر صباح في قصتي ... قصة شوقي لكـ يحن دوم يا أقرب الخلاني ..

:

صباح الحدث و الفرحة صباح الحزن ... والشوق .. أحداث ورا أحداث موقف يجر موقف ضحكة بسمة صياح حزن قهر ووله ... كل هالمشاعر راح اتكوون في هاليووم ..

اليوم اللي راح يرد جاسم لبلاده أو لأ .. ولا شوق اللي تترياه بفارغ الصبر فخاطرها اتجووفه من عقب كل هالسنوات .. و ام ولييد الصابرة على ولدها فعلا تستاهل كلمة الصابرة ... وانشالله راح تنال كل ما تتمنى ... وبووليييد ..أخووه اللي ملعوزه وين ما يكون سواءا في البيت في الشغل في الرقاد في الأكل ووو .. " الله يعينه " .. و سر حب عليا لعبدالله ( أخو ريم ) وعبدالله اللي ما يعرف شويسوي يحبها ويمووت فيها بس لازم يتخذ القرار قبل فوات الأوان ...

في البيت : كان البيت فيه حركة ومو من عادته الله ايخلييه ولييد صراخ وضرابة مع عليا ....

طالعة من الغرفة وشالة كتبها وسايرة الكلية وولييد بالصدفة كان قايم من الرقاد فطلع وتم يلعوزها

عليــا ماسكة كتبها بأيدها : وليدوووووووووه ان ما قمت والله لا راويك 

وليييد : هههههههههه شو بتسويين يعني ؟!!!

عليا بنظرة جدية 

ولييد : شو بتسويين يلاا قولي 

عليا ( سوتله طاف ومشت وهي نازلة وولييد وراها يمطها من العباه والشيله ويخرب ويعق كتبها 

عليا بصرخة : وليـــــــــــــــــــــــــد 

ولييد : ههههههههه بل بل من وين هالصوت أونكن يالبنات رقيقات خخ

عليا : جب جب ( ونزلت عنه )

لحقها وتم يلعوزها ووو .... يلست في الصالة ويا امها أم ولييد وهو رز ويهه ويلس عدالها ... وما خلاها تشرب 

:::::::::::::::::::::::::::::::::::::::::::::::::: ::::::::::::::::::::

مريم ع قومتها من الصبح تبى اتسير بيت أم ولييد متحرقصة تبى اتجووفه تولهت علييه واييد يومين كانهم سنتين ... " خالــد والله اتولهت عليييييك وايد والله ... أحبك أحبك ... وما أقدر أعيش بدونك .. الله يسامحكـ ما تسأل عني وانته دوم في بالي ::: " وهي يالسة تتذكر المواقف اللي بينها وبينه في المطار المسجات السوالف في الموبايل من دون احساس :: كبر الحب وكبروو معاه يتريوون الوقت المناسب وهالوقت قرييب وااايد :: 

::::::

خالد كان قايم ومصحصح بهالكوفي ومتساند يالس ع اللابتووب يكلم جاسم ع المسن وسوالف وضحك طبعا جاسم ما بين له إنه بيرد اليوووم خلا عمره عادي لطيارته تقريبا الظهر الساعة 2 :: 

وهو يسوللف مع جاسم اذكر حبيبته مع إنه يفكر فيها بس هالمرة يفكر إن يطرشلها ششي خذ هالموبايل وكتب :: 

هلاا اشحالج الغالية عساج بخيير وينج ما اتبيــنيــن ::

:::::::::: 

كانت ترمس في التيلفووون مع ربيعتها وحدة من المدرسات وبالها وين ؟ عند حبيبها خالد وهيا ع ريلها ترقدها ::

ولا يرن المسج قامت بخطواات سريعة للغرفة وقلبها يدق ليش ؟ شو السبب ؟ شمعنى هالوقت ؟ 

فتحت المسج بتوتر وقرت شهقت وشقت الحلج توها كانت اتفكر فيييه ... استانست وحست من هالمسج إنه مهتم ... 

" أه فديتــه " 

:::::::::::::::::::::::::::::::::::::::::::::::::: :::

في لندن :

موسيقى ونغمات الثلوج المتساقطة ورا دريشته تخليه يسترخي أكثر في شبريته العريضه ويفكــر في الرجعة بعد ساعات من الزمن ولم شمل الأهل برضى ونسيان الأيام المحزنة والسودا ... 

جاسم ... هي نعم جاسم قرر وراح ينفذ وهو مغمض وانشالله ما راح اتكون لحظة ضعف في فترة ... بالعكس راد وبقوة ... 

خارج غرفته وخلف دريشته ابيضت الأشجار والبيوت والحدايق و شوارع لندن كلها وكلها ضمن دائرة الرؤية..قام من مكانه واتقرب من الدريشة استمتع بالمنظر بياض في بياض و كأنها لآلىء من السما على شكل كريات بيضاا صغييرة .. انذهل وحس ببرووودة لا توصف حط ايديه ع جتفه وتم يدفيها .. وفي نفس الوقت اتقرب من الدريشة أكثــر وغاص في فكره 

نوبة حنين وشوق للبيت البعيد، للعايلة اللي فرق بينها الدهر ويمكن سبب عودته هي الغربة اللي راح يعيده حنينه وشوقه لحضن الأم اللي ودعها لحظة ضعف وكله لهفة لشوفتها ... وحنينه لأهله وربعه 

" وشوق " بالتحديد اخته حبيبة قلبه ... 

اتحرك من مكانه وســار يسويله شي يدفيه ويلس ع الكرسي اللي دايما ييلس عليه لما يقرى القصة ولا يكتب خواطره .. 

اذكــر بعض المواقف الحلوة مع بولييد وامه واخوووه ضحك في نفسه 

قام ولبس الجاكيت وطلع يتمتع بالشمس ع دفوتها والبروودة في نفس الوقت برع !!!

لآخر مرة .... من بعد هالسنوات الطويللة من الغربــة ... 

:::::::::::::::::::::::::

في الدوام : 

يضحك : بخبرك لا اتسير تستقوى عليه ... 

بولييد : هههه لااا استقوى اتقولي أممم 

: سير لا 

بولييد : جوف عاد احترم نفسك احسن لك صدقني 

بعصبية : نعم اخوي الله والأخو عاد انا محترم نفسي قبل لا أعرفك

بولييد : ههههه طاعو منو اللي يرمس ههه 

ويدخل علييه أحمد اللي وياه في الشغل ... واشرله بولييد وهو يرمس مع أخووه انه ييلس وياخذ راحته .. يلس أحمد ومستغرب من الأسلوب هيه أسلوب بولييد مب متعود علييه جيه ومنو هذا اللي على الخط ... علامة الإستغراب والإستفهام على ويهه ..

بوليد قام : جب ولا كلمة مصختها عااد 

: انا اتقولي جب هاااا اتخسي لا انته ولا شيفتك ولا حرمتك اللي مادري من وين يايبنها 

بوليييد : يالحيــوان استح على ويهك ترها بنت عمك 

: انا ما عندي بنات عم شراتها 

بولييد : فهمني هي شوسوتلك هااااا رد قول 

بتردد : بس جيه ما ادانيها لاهي ولا عيالها الشيفة 

بولييد : تعرف اني وايد استحملتك 

: ويعني شو بتسوي ... 

بولييد : انا براويك شو بسوي 

: أقولك قبل لا اتسوي شي ابا بيزات وعقب سو اللي تبغيه 

بوليد : ههههههههههههههه يالشحااااااااات 

وصكر التيلفوون فويهه .. اول مرة يسويها بولييد الإنسان الطيب اللي يسامح وما يغلط لكن سواها فأخووه صدق لعوزه سبه وسب أهله وغلط عليهم أظني أخووه يستاهل واكثر ,,, 

يلس بولييد وحط ايده ع راسه واحمد يطالعه ومستغرب وشوية خوووف عن يستويبه شي كله ولا بولييد يحبه وااايد ... قام له بهدوووء وسار صووبه ..

أحمد بهدووء وهو يحط إيده ع جتفه : بولييد شو فيك شو مستوي 

بولييد وهو يشل ايده بابتسامة : ما علييك انا ما فيني شي 

احمد يقاطعه : لا في شي أول مرة أجوفك بهاي الحالة شسالفة ومنو اللي كان ع الخط ... 

بولييد رد الكرسي ع ورا واتساند : أخوويه 

أحمد منصدم : خــــــــــــــــــــالد 

بولييد بابتسامة : لاء ... أحمـــد 

أحمد يبا يضحكه : اويه انا ... 

بولييد يبتسم : لا بسم الله عليك شو يابك حقه 

أحمد يهديه : لا عاد مب لهالدرجة أخووك هذا مهما كان ..

بولييد : خله فيني ذرة اخوه هووو .. الله يهديه بس

أحمد بابتسامة :خلاص ما عليك منه المهم 

بولييد يقاطعه : صح ذكرتني 

أحمد : شوووو 

بولييد : ولليييد و خالد ردووو من لندن 

قام : شووووووووووووووووووووووو ليش ما قلتولي 

بولييد بابتسامة : اتصدق حتى نحن ما قالولنا ... فاجؤوونا لا وبعد ردوو ورقدووو وعقب نزلو ... ههههه

أحمد بفرحة : متى ردووو ودي أجوووفهم ... " ويقاطعه "

ابوولييد ببراءة : شرايك عقب الدوام اترد ويايه ونتغدى ومنه اجووفهم ... 

أحمد متردد : مادري والله ..

بولييد : يلاا عاااد انته واحد من الاهــل 

أحمد : احمـ لي الشرف .. والله 

بوليييد بفرحة : عيل يلاااا عقب الدوام موعدنا ... بتي بسيارتي .. ولاّ

أحمد : لا بيي بسيارتي احسن عشان ارد البيت عقب .. 

بولييد : زين زين ... 

أحمد : خلاص عيل الشور شوركـ ... أخليكـ عيل ...

بولييد : حياك الله ... 

:::::

ولدت في هذا الزمان قصة من قصص الزمان

ولدت في غربة من هذا الزمان تبعثرت كل الاوراق

تبحث عن كاتبها وعن تلك الحروف وعن قلم من هذا الزمان لم تجد الا انا

تشكو منه لاوراق تبعثرت ترفض الاعتراف ان الغربه عنوانها اني انا تاريخها

هي قصة قصيره وانا تاريخ طويل من الغربة تنساها هذا الزمان

يا انتي فلتكن اخر لحظاتك قليل من الامل فقلم يكتبك

على اوراق تبعثرت اسهل على النسيان من قلم فقدتيه

على اوراق بيديك مسطرة في هذا الزمان

في النهايه ان اذكرك وحدي قصة اخرى

لك فيها قصة وحياة وان ينساك البشر فيني

قصة بلا حروف من نفس الزمان 

:

وحط القلم ع الورقــة واتســاند يتخيل اللحظة أو بالأحرى الشوفة اتوله عليهم واتوله على البلاد ... الغربة صعبة فعلا صعبة ... مب سنة سنوات ... 

اتنهد تنهيدة .. في لحظات عصيبة من الانتظار، يظل الإحساس بالوحدة يشغل و يظل ألم الفراق إحساس يخنق النفس و يضيق بها ..

: مل من الإنتظار طالع ع الساعة باجر الردة او بالاحرى بعد الساعة 12 فالليل ... لم يبقى من الإنتظار سوى القليل ... 

طلع من البيت يتنقل في شوارع لندن الرئيسية والفرعية اللي يعرفها عدل ويلقي نظره بمحلاتها التجارية اللي يكاد يحفظها عن ظهر قلب يذكـر ايام مضت ... وبيودرها عن اقتناع .... 

:

:::::::::::::::::::::::::::::::::::::::::::::::::: ::

من بعد الدوام طلع بوليييد بسيارته عشان يرد البيت وهو يالس يفكر بأخوووه اللي يهدده بين فترة فترة ... شاغل تفكيره يخاف على عايلته من شره هيه لهدالدرجة وصل .. وصل لدرجة إنه يخاف على عايلته من أخوووه " احمد " احمد مستعد يسوي أي شي عشان البيزات .... كان قلبه ناغزنه .. ما يعرف شويسوي بس لو تنظبق السما ع الأرض ما راح يعطيه ... البيزات ... 

أحمد وراه بسيارته ... وهو الثاني يفكر بربعه اللي ماجافهم متوله حده عليهم ... عسى ادووم هاي الصداقة اللي من بينهم وادووم المحبة ...

...

وصله مسج وهو عند الإشارة فتح المسج ولا يقرى تهديد من الاخ أحمد ... تنهد توه كان يفكر بالهشي ... 

والمسج : يالأخووو لا اتلووومني ع اللي بسويه .... راح تندم ... 

حس بضعف حس ان اهله فخطر ليش ما يدري ... حط فباله شي وهو عايلته نقطة ضعفه لو واحد منهم استوابه شي بيمووت .. يلس يفكر ويفكر ويفكــر طبعا لين ما وصل البيت ودخل سيارته هو و أحمد وراه .. 

:

في البيت أم ولييد في المطبخ واتحضر مع الخدامة الغدا ... وشووق توها نازلة من فوق ... وخالد وولييد وراها وكلهم اتيمعووو في هاي اللحظة ولا يدخل بولييد وأحمد ورا الباب .. الكل استغرب الغريبة ان بولييد وقف صوب الباب ... اتريووه يتكلمـ ..

شوق تقطه الهدوء : هلاا بووويه ... 

بولييد ابتسامة وفكره مشغوول : اهليين ... 

ام ولييد تتطالعه بلاه مو من عادته العادة يدخل ويضيف نوع من الحركة وووو والسوالف ... لكن هالمرة غريبة ونسى أحمد برع وفجأة اذكر ... 

جان يضحك ... 

بولييد : عندي لكم مفاجأة نسيت أقوولكمـ ؟

شوق : حد ورا الباب صح ؟

بولييد : هيــه اتوقعوو منووووو !

شوق : عيل بسير انا 

بولييد : لا تمي عادي بس سيري لبسي الشيلة ... 

شوق : انشالله " وسارت فوق " 

دخل أحمد شوي شوي ... ما صارن ثواني من دخل إلا ووليييد وخالد عافديين علييه ويحضنوونه متولهين علييه صدق ..

أحمد : هدوووووووو مااروووم .هههههه

وليييد : اشحالك والله ولهت عليك 

خالد : الصراحة انا بعد ... 

احمد : حتى انا وايد ليش ما اتخبرووني انكم بتردوون البلاد .. 

ولييد : قلنا بنسويلكمـ مفاجاة ,,, هههه

خالد ويحط ايده ع جتفه : حيــاك الله ... بنتغدى ... 

:

أم ولييد وبولييد يلسوو بعييد لين ما اتخلص سوالفهم وفي هاللحظة قال حق ام ولييد كل اللي استواله اليوم .. طبعا ام ولييد يلست اتهدييه ووو 

وهي برووحها خايفة بس ما بينت هالشي ...

وسارو اتغدووو وسوالف وضحك عن لندن ويوم ولييد طاح من الشبرية نقعوو علييه من الضحك ووووو .... 

وليييد : يلاا عااد بس يزاه الله خير جــــاسـ

ومرة وحدة سكت وتم يطالع امه ... وهي منزلة راسها 

وشوق حطت ايديها الإثنين تحت خدها وتكت اتفكر وتطالع ابووها واذكرت الموقف ... 

ولا تقطع هالهدووووء عليااااا بدخوولها الصالة من دون ما تدري انه حد في البيت تتحرى السيارة اللي برع سيارة ولييد او من هالقبيل .... 

فتحت الباب بالقووو واتنهدت .... ولا فجاة اطييح عينها على احمد ما اتعرفه بس حست باحراج محد خبرها إن عندنا ضيف او ووو .؟.. 

دخلت بهدوووء بعدها وحطت كتبها ع الغنفة و ما شلو عينهم من بعض ... 

غريبة هاي النظرات ... مع انه ما يعرفوون بعض ... يلست بهدووء وتمت تاكل ... وولييد وخالد طبعا كملوو سوالفهم ولا يدرون بالدنيا بس اللي لاحظ بولييد وارتاح لأن لو تقدم أحمد حق عليا بيوافق وهو مغمض انسان خلوووق بكل معنى الكلمه ... 

حبها هيه حبها حب دفاشتها وعفويتها وكيف هدت مرة وحدة ويلست باحترام وحياااا حبها واايد ووده يخطبها من ابووها الحيـنة ... لول ... 

يتبـــــــــــــــــع
تــــــابع / ( 2 )

كان عادي بالنسبة لها ما اتعرف مشاعرها وين عنده ولا عند عبدالله أخو ريم ...... عبدالله سمعته بس وحبت الموقف ووو وعاشته بس أحمد جافته وحست بشي فقلبها ...... كانت سرحانه في الصحن وهي منزله راسها .... 

بيني وبينكم أحمد جافها فيوم من الأيام طبعا يوم كانو صغار فاذكر المشهد يوم كان يلعب ويا ولييد حبها في صغره والحينه حبه يكبر لها في كبره ... 

بولييد حب يسوي شي عشان يخلي أحمد يخطي هالخطوة ... 

:

بولييد بذكاء : هااا احمد مب ناوي اتعرس ... ؟!!

أحمد بنظرة لعليا وانتباه لبولييد : والله ماعرف شقوولج حاط وحدة فبالي وانشالله راح اخطبها ... 

وليييييييييد : نعم وانا آخر من يعلم ... هااا 

احمد يضحك 

بولييد : خله الريال لازم يقوولك وبعدين انته فلندن وين بيخبرك كل شي 

أحمد : لا اصلا هيي من زمان فبالي بس تناسيتها شويه عشان الشغل واهلي ... تعرف انته يا بوليييد الحال ,,, 

بولييد : هيه نعم .. يالله الحياة ماشية وانشالله تلقالك وحدة خلووقه

عليا تتطالعه بحب من دون احساس ... بغت السلطه لكن السلطه كانت صوبه ... فحاولت اتمد ايدها عشان تاخذه ... لكن هو من زود ما كان عينه عليها على طول شل السلطه وعطاها بابتسامه حب ,,, 

الكل كان لاهي بسوالف ولييد ومواقفه ... وووو لكن هم الإثنين وعقب كل لقمه يطالعوون بعض حالة خاصه حاله حب وشوق ووو ... 

حسو باحساس غريب ,,, هيي تبغييه هيه تبغييه حبته وان طلع بتتخبل .. حبته ونست عبدالله اللي كان حب وهمي ,, لكن عند عبدالله ماكان وهمي كان حقيقي ,,, المهم ,, 

حبته وفخاطرها اتسولف معاه وتضحك بس تستحي وما تعرف شو اتقوول .. وهو بعد يلس وتم يطالعها هذا اقل شي يسويه وكل ما هيي تتطالعه هو يشل عينه والعكس ... 

بعد الغدا طبعا طلع احمد مع ولييد وخالد يتمشووون وفكروو انهم يطلعوون برع ويسيروون أي مركز ... 

ما صارن ساعات إلا وأحمد متصل فبولييد عشان ايي يخطبها ما قدر ..... 

واتقدم لها أحمد .... وارتاح نفسيا وضمن إنه لها وانها له ... 

عليووه اتشققت حليلها ما اتوقعت هالشي او بالأحرى بهالسرعه وانها هيي المقصودة ,, اهل البيت استانسووو 

ولييد : واخيرا بنفتك منج ,,, هههه عله عله ... 

عليوه بحيا : جب جب ... 

ولييد : أسولف شبلاج ... ههههه

سارت خبرت ربيعتها ريم بالسالفه ... ع العشا تقريبا ... بعد ما خبرها ابووها انه احمد متقدم لها وفي نفس الوقت يعطيها فرصه للتفكير ..

هيي اصلا موافقه بس بعد محتايه اتفكر وتسأل أعز ربيعتها ريــــــــــــم ... فاتصلت فيها منه اتبشرها انها لقت فارس احلامها ع القولة ومنه اتساعدها في التفكير ... 

عليا بفرحـــــــــــــــه : انخطبـــــــــــــــــــــــــــت .... 

ريم بفرحة لا إراديه : فديــــــــــــــتج مبرووووووووووووووووووووووك 

وتمو يسوولفوون عنه ووو وفجأة ريم اذكرت اخوها ومرة وحدة يدخل عليها الحجرة ويقوولها ..,. 

بابتسامه حزن : سمعت كل شي ... قوليلها مبروك ... 

وطلع وصك الباب حس بالإحباط ليش ما اتقدملها ليش وليش 

" خذووها عني .. أنا احبها ,,, احبها ,,, يالله الله يسعدها ,,, ولو انه تطلع مني بالغصب ,.,, تمنيت انا اللي اسعدها ,,, ليش ،، ليش ،، ( واتنهد وركب السيارة ) "

:::::::::::::::::::::::::::::::::::::::::::::::::: :::::

لندن حان موعد طلعته وروحته للمطار ,,, الإنتظار صعب وايد صعب والشوق أصعب ,, و اللهفة موجودة ... والحنين ووو ,,, 

ركب السيارة ويلس يفكر مستانس حده بس في خوف وفي توتر ... بس اشقد متوله عليهم كلهم ,,, " يا الله متى بوصل متى ... " 

وفجأة اذكر انه ما يدل البيت طبعا انتقلو ... وما يعرف وين ساكنين .. ففكر يتصل في فارس الوحيد اللي راح يفي بالغرض ما يبا يتصل في اخوه يبا يفاجأهم كلهم .. اتصل فيه مرة ومرتين وثلاث ... ما يرد .. 

اتوهق وفي خاطره " كيف ما فكرت .. كيف اعرف البيت الحينه .. فخاطري أفاجاهم ... يا ربيه رد يا فارس انته حلي ...  " ولا يرن تيلفونه فجاة وكان المتصل فارس ... رد عليه بسرعه ... 

بفرحه : تولهتتتتتتتت عليك والله ... 

جاسم : هيي مبين المس كول والمسجات تارسة تيلفوني ... ههه

فارس : والله كنت بتصل فيك بس انشغلت شويه ويا الاهل ,,, 

جاسم : بقولك خبر بتستانس عليه ... 

فارس : شوووووووووووو ؟!!

جاسم : قررت اني أرد " ويقاطعه " 

فارس : واخيييييييييييييرا كنت حاس انك بتخطي هاي الخطوة .." ويقاطعه 

جاسم : اسمعني انا الحينه بسير المطار ... وراد بإذن الله ... 

فارس : احلى خبر سمعته احلى خبر .. 

جاسم استانس أكثر : بس طلبتك ... 

فارس : قول آمر .... عيوني لك ...

جاسم : الله يحبوني .. خخخ 

فارس : هيه عيل شو ... معجب انا ... 

جاسم : يوز هههههه عن الحركات ... اسمعني .. 

فارس : هلا ..

جاسم : ما أدل البيت ادله انته .... ؟!!

فارس : أفا عليك تباني آخذك من المطار .... 

جاسم : إذا قدرت .. هيه .. 

فارس : انشالله من هالعين قبل اليسار ... 
جاسم : خلاص جوف انا وصولي دبي قول تقريبا ع الساعة 6 ونص شي جيه ... 

فارس : خلاص انا عندك قبل هالوقت بنص ساعه ... آمر بس انته 

جاسم : خلاص عيل اخليك انا ... واترياك مب تنسى ... 

فارس : انشالله .. أي أنسى انا اتريا هاليوم ... 

:::::::::::::::::::::::::::::::::::::

تقريبا ع الساعه 3 وخالد يالس وما ياه الرقاد ... يفكر بحبيبته ... ما لها حس اليوم .. اتوله عليها اتوله على مريم ... وينها .. العادة يسمع عنها شي بس هالمرة ولاشي .. توله على هيا و هيي بالتحديد ... 

الصدفه غريبه حتى هييي ما ياها الرقاد ويلست اتفكر ... اتحبه اتحبه وصلها خبر عليا وتتريا دورها بفارغ الصبر ... " يالله يا خالد اتحرك سو شي ... اباااااااااااااااااااااااااااااك " 

كان يالس وفاتح الأباجورة وفي خاطره يتصل بس عيب شو يتصل الحينه لا هيي اخته ولا شي .. حس انه لو سوه هالحركة بيطيح من عينها رد التيلفون وتم يناظره عل وعسى مسج اتصال شي ..... ولا يرن المسج .. 

وبتوتر عيونه ع المرسل قبل الرسالة ... بس كان من الإتصالات ... كان يترياها ... فر التيلفون ... بس ما قدر مسك التيلفون وطرش مسج على الأقل ... واترد عليه اهم شي عشان يرتاح باله ... 

المسج : 

قلبي أصيل وماضي الحب ما أنساه

والصاحب الغالي تشيله عيوني..

طرشلها ... ولا يرن عندها نقزت ع التيلفون ... استانسسسست حست انها عباله ... وهي تقرى المسج قامت هياا ويلست اتصيح وكانت على وشك انها اطرش المسج حق حبيبها بس هيا كانت اتصيح ... سارت عندها وحضنتها بالقوووو ... مستانسة ومرتاحه اتحس انه خالد وياها وين ما تكون .... رقدتها ورقدت هيي شوي تقريبا ساعتين ... 

:

وفي هالساعتين حرج خالد وبند تيلفونه يتحراها بترد اطرش مسج عشان يطمن .... غلق تيلفونه من القهر ... ورقـــد 

:

قامت عقبها وطرشتله :

حبيبي لاتصدق حد يفتني سوى عينك وتبريقة هدابيها

وردت رقدت ... براحه لا توصف ... حست بامان بدفى مع انه بس مسج ... 

:

هو عاد ما رام يغلق الليل بطوله ... فتحه ويلس يتريا شوي ولا مسج يوصله ... اتشقق من خاطر ... وقرى استعجب واستانس .... 

في خاطره ينقز ووو يغني بس عاد وليد راقد عن يحس بشي .. 

وهو الثاني رقد من خاطر ... وارتاح ... " يا هيك الحب ولا بلاش " 

:::::::::::::::::::::::::::::::::::::::::::::::::: ::::::::

احمد اخو بولييد اللي في البحرين راح ينفذ تهديده لأخوه إذا ما عطاه البيزات فقرر انه يرد البلاد ويسير عنده و ... الله يعلم شو في راسه من خطط يلس يفكر ويفكر ويفكر .. حط فباله ياخذ شوق ... وووو المهم في هالساعتين هد عياله ومرته ورد البلاد خلال هالساعتين .... او الثلاث .. 

وبات في الفندق عشان يسير بيت اخوه ع الظهر تقريبا .... والله يعلم ياي والشر وياه .... 

::::::::::::::::::::::::::::::::::

ع الصبح الساعه 6 ونص تقريبا ... 

وصول جاسم لأرض البلاد الطيبه اللي حضنته وهو في صغره يحس بأنه غريب بس في حنين .... حط ريله ع الارض وهو مستانس ومتلهف لكل شي ... 

طلع من الطيارة ودخل المطار بخطوات سريعه وايد ... شل الشنط ومشى أسرع ... وتم يدور من بين الموجودين ... ولا يجوف فارس وهو يأشرله ... 

ماصارن دقايق إلا وهم في حضن بعض ... يالله شقد يحبون بعض شرات الاخوه اللي على قلب واحد كل واحد يتمنى حق الثاني الخير من كل قلبه ...

حضنه بالقو ... دز القاري مناك وحضنه بالقو وفارس مستانس ويضحك وفرحان ووو ... شعور لا يوصف 

طلعو من الطار وركبو السيارة ... 

:::::::::::::::::::::::::::::::::::::::::::::::::: ::::::::

ع القولة الصباح رباح ... الكل قايم ومتنشط وووو إلا شوق في اجازة دراسة وبعدها الإمتحانات ... ما تدري شو خاشلها القدر من شي محزن أو مفرح .... حليلها في سابع نومه .... 
عليوو طبعا قايمة تتجهز حق الكلية من وقت وحدها مستانسة وما رقدت عدل يلست اتفكر فيه واايد واتفكر بالنظرات اللي كانت من بينهم ع الغدا ... عايشة حالة حب ... 

ام ولييد حليلها كعادتها ادخن هالبيت من حجرة لين حجرة والريووق وو تفكيرها في جاسم بين فترة وفترة بس الغريبة إنها ما كانت حاسة بشي ... 

بولييد قام هو بعد وراسه يعوره ومضايج حده من اخوه ودايما يدعيله بأن الله يهديه .... والله يستر من اللي ياي ... 

اما الإثنين خالد وولييد في سابع نومهم ..... وما يقومون إلا ع أذان الظهر ... خخ

........................

وصول جاسم عند باب البيت .... وقلبه يدق بشكل مو طبيعي ... خايف متوتر وووو قال حق فارس إنه يسير وهو بدخل وبيتشجع ... 

دق ع الجرس كمن مرة .... ورد ع ورا ... وقلبه يدق يدق .... وخايف ما يعرف شو بيسوي ولا كيف بيتكلم .. لسانه مربوط ... خوف مو طبيعي 

انفتح الباب والإبتسامه ع ويهه ... كانت الخدامه سومي اطالعه بنظرة لنها ما تعرفه ... 

جاسم بابتسامة بريئة : ماما وبابا موجودين ...

سومي : بابتسامة وترحيب : هيه يتريقون تفدل تفدل ... 

ودخل وهو يطالع حديقة البيت والحوش و الشير ومندمج في العصافير والفيلا ..... لين ما وصل الصالة عق جوتيه ... وسومي شلت الشنطة عنه ودخلت من ورا وهو دخل من الصالة ....

في هالوقت ام وليد اتوترت فجأة وبوليد كان يالس يشرب الجاي ... ومستغرب يطالع من ورا الباب .... 

دخل بخطوات بريئة جدا .... وخوف وارتجاف .... 

صدت ام ولييد والدمعه فعيونها ... مارامت تتحرك من مكانها اتيبست مب معقولة اللي اتجوفه ... وبوبليد من جافه طاح الكوب من ايديه ... قام له وحضن بالقوووووووووووو ويلس يصييييييييح من خاطر ودره بسرعه ويلس عند ريل امه وتم يهمزها يصيييييييح ... 

حضنته بالقوووووووووووو عن السنوات اللي طافت كلهااااااااا تولهت عليه حيل وايد وايد ..... ضناها .. " صبرت ونالت ... والحمدلله " 

وبولييد صك باب الصالة وربع فوق يزقر الباقيين وبالأخص شووووووووق ... 

وهو راكب ع الدري ولا ايجوف عليا في طريجه وقالها وهي ما صدقت نزلت على طول وحضنته .... 

" وينك ياخوووي وينك ... تولهنا عليييك " تصيح " ليش جيه ودرتنا وسرت ... " 

:::::::::::::::::::::::::::::

بولييييييد في حجرة خالد ولييد يقومهم نقزو هم بعد من الشبريه ... وطلعو وسارو عنده وعفدو عليه .... صدق متولهين عليه وايد ...

اللحظة الاصعب في حجرة شوق وهيي راقدة ... سار عندها ببطء وهو يمسح دموع الفرح من على لحيته وعينه ... يلس ع الشبرية وتم يقومها ويمسح على شعرها ... 

بهدوء : شوق ؟

شوق " تتمدد " وبانتباه : هلا بويه شو فيك 

بابتسامه ويمسح دموعه : لا مافيني شي هاي دموع الفرح 

قامت فجأة : ليش اتصيح اول مرة اجوفك جيه شو مستوي اميه فيها شي خويه ختيه ... فيهم شي ... " ويقاطعها "

يمسك ايديها : أخوج تحت ... 

باستغراب : ويعني شبلاه ... شو مستوي ...

بولييد يقومها : قومي ما تبين اتجوفينه ... جاسم اخوج ...

ودرت ايده بسرعه وسارت الحمام ع السريع ....... عشان تنزل واتجوفه ... 

واخيرا اللحظة اللي كانت تترياه بفارغ الصبر .... 

( 3 ) و الاخيرة .... 

:

الكل تحت يالسين ويسولفون وجاسم عند امه وحاضنها بالقو ع جنب ..

وشوية من وليد وسوالفه مع عليا وشويه من خالد و سوالفه ..... 

وليد : إلا ما قلتلنا كيف رديت ... 

جاسم باستعباط وبراءة : بالطيارة الله يسلمك 

هني كلهم نقهو من الضحك .... 

وليد : ههههههههه عن الإستعباط اقصد كيف دليت البيت ... 

جاسم يعدل يلسته : ماشي اتصلت في فارس و هو استقبلني في المطار .... 

خالد : هيه .... جان اتصلتبنا نحن بنيك ... ؟!

وليد : صدقه ... ليش ما اتصلت ؟

جاسم : حبيت اسويلكم اياها مفاجأة ... 

ام ولييد تتطالعه بحنيه وحب ودفا ... وأخيرا جفته من عقب هالسنوات كلها ... واخيرا ... صبرت ونلت والحمدلله .... 

ياني مرتاحة بجوفتهم كلهم حوليه ... الله يحفظكم يا رب ... 

بوليد مستانس في في خوف من مسج اخوه يحاول انه ينسى بس ما يدري شو اللي يذكره ... ينسى بلحظة ويذكر لحظات ... 

وهو بعد مرتاح حده .. يحس أنه عياله حوليه .. ومحد بعيد عن الثاني ... 

وعلى قلب واحد .. عرف يربيهم عرف يخليهم كلهم على يد وحدة وقلب واحد ... الحمدلله ... 

:

نزلت بخطوات بطيئة .... خطوة خطوة ... تسمع رمستهم .. محد حس فيها لين ما نزلت ع السيد الثاني من الدري ... 

الكل صد لها واوالهم جــاسم ... 

كلهم كانو يطالعونهم هم الإثنين جنهم حبايب ولا شي ... 

وقف على طول من جافها .... وهي تمت تتطالعه باستغراب وبابتسامة لا معنى لها ... حب حزن " واخيرا " و لا عادي ... 

نزلت ونزلت وهو قام ومشى صوبها شوي شوي والكل يطالعهم

الهدوء عم المكان .. والتوتر موجود والخوف في مكانه ما اتغير عند الطرفين .. 

هاي اللحظات صعبة وما تمر بسرعه .. الكل خايف ومتوتر .. ويتريون شو بيصير ... 

رفع ايديه في هاي اللحظة ..... وهم يطالعون بعض عينهم في عين بعض وقلبهم يدق بشكل مو طبيعي ... 

بادر هو ورفع ايديه عشان يسلم عليها ... هي ما انتبهت لنها تتطالع عيونه .. فابتسم فجأة بعفويه واطالع ايديه ... 

هنيه انتبهت وعلى طول سلمت عليه .... 

سلمت عليه وتمو ماسكين إيد بعض .... ويطالعون بعض ... ابتسم له وابتسم له ... 

شوق بنظرة حزن : انته اخوي ... جاسم صح ؟

جاسم ببراءة : هيه ... انا هو تولهت عليج وايد ...

ما صارن دقايق إلا وهي في حضنه واتصيييح من القهر والخوف وانهم خشو عليها وانها ما جافته وووو وايد اشياء طلعت حرتها في الصياح ... صاحت من خاطر وهو تم لاوي عليها ويمسح ع ظهرها سحبها ع ينب ويلسها ...

جاسم وفي عيونه دموع : ليش ليش ليش ؟؟

شوق وهي في حضنه وخاشة ويهها ومن دون رد ... 

جاسم : ليش اتصيحين ... رفعي راسج اجوف ...

شوق بدلع وهي تصيح : مابا ,,

جاسم : رفعي راسج ابا امسح دموعج انا ... 

شوق : مابا 

جاسم ويرفع راسها شوي شوي وبحنيه وطيبة لا توصف ... 

بابتسامه وهو يمسح دموعها الغاليات عليه : ليش هالصياح ها ... ليش 

شوق : ماعرف ... جيه 

مسح دموعها ولا يقطع هالمشهد بولييد برنة التيلفون ... 

بوليد طلع التيلفون من مخباه ولا رقم اخوه ... أحمد ... اعتفس ما عرف شو يسوي اتوتر وخاف وووو .... 

بوليد بابتسامة خوف : اسمحولي بطلع شوي .. برمس بالتيلفون وبرد ...

الكل مسمووح ,..,

الكل التهى بسالفة شوق وجاسم وتمو يرمسون ويسولفون ... وتحدر عليهم مريم اخت ام ولييد وياه ما احلاها من يمعه ... 

:

بوليد كان واقف برع .... ويتكلم بالمبايل مع اخوه وصراخ ورمسة وزعيج و وو

بوليد : جوف عاد تراك صدق مصختها ياخي شو تبغي .,,, 

أحمد بوسلمان : قتلك شو ابا ... ابا بيزااااااااااااااااااااات 

بولييد : وينهم هايلاك عيل .... ويقاطعه

بوسلمان : بس بس تراك ذبحتني وينهم وينهم .. موجودين الحمدلله ... 

وما يخصك فيهم انته خلاص راحت عليك ... والحينه انا ما بضيع اللي انته ضيعته فاهمني ... 

بوليد : سير لا واللي يرحم والديك ... 

بوسلمان : لا اترمسني جيه اقولك

بوليد : طاعو طرار ويرمس بعد .... ههههههههه والله حالة ... 

بوسلمان : جب انته ... 

بوليد : شو قلت ... ؟!

بوليد : جب انتـــــــــــــــــــــه ... شكلي بتبرى منك ... ما يشرفني اصلا اتكون اخويه انته .... انته انسان مريض و مينون ومادري هاي البيزات وين بتوديك ... أظني تسمع عنهم آخر شي كانت نهايتهم شو السجن وووو محاكم وديون ... يا احمد اسمعني خلك ويانا واشتغل وياي وييب مرتك هني ويا عيالك ... اتغير صدقني قبل لا يفوت الفوت ... ترى يخوي ما يفع الصوت بعد الفوت ... ويقاطعه 

بوسلمان : أكره ما فيك وايد ترمس ... بتعطيني ولا ايي بيتكم وآخذ منك بالغصب .... تراني بسوي شي بتندم عليه وانا ما قام يهمني شي ... 

أبا استوي غني أبا استوي فوق فوق ... مب شراتك عنده هاي الشركة يا اتصيب يا اتخيب ... 

بوليد : عيب عليك والله عيب ... 

بوسلمان : اووووووووو لا ... انا ياينك واتحمل اللي بيستويلك ... 

وبنده في ويهه .... 

" تنهد .... يالله .. الله يستر ابا اعرف شو ناوي عليه ... الله يستر .. اعطيه ولا ما اعطيه والله اخاف يدمر روحه والله اخاف ,,,, لا حول ولا قوة إلا بالله 

,,, تنهد .. وفجاة انتبه بخطوات وراه ... "

جاسم بهدوء ويمشي عداله : شو فيك بويه ... 

بوليد يتنهد وابتسامه : لا ما فيني شي لا تشغل بالك ... 

جاسم : انا اعرف منو اللي كان ع الخط وامييه خبرتني بكل شي ... 

بوليد بتنهد : والله ماعرف شو اقولك الله يعينا على هالاخو .. 

جاسم ويمسك ايده بالقو : شوو بلاه ؟! 

بضيجة : ماشي يبا بيزات وانا مابا اعطيه مب انه ما عندي ولا اني العوزه ولاشي بس والله اخاف عليــــه ... ويقاطعه 

جاسم : اعرفك يا بويه ... ولين وين وصلتو بتعطيه ولا لأ ... 

بوليد : لأ ويمكن ايني اليوم ... الله يستر بس ... قام يهدد والله اخاف عليكم اكثر من روحي ... 

جاسم باس راسه : جوف بويه ... خلك طبيعي ولا تحتي كلنا موجودين هني وليد وخالد وانا لا تخاف كلنا وياك ... ونعرف انك اللي اتسويه صح ... 

بوليد : انشالله انشالله الله كريم ... 

خذاه وردو داخل يكملون سوالفهم والضحك مع انه الضيجه والحزن موجود وجاسم يطالعه ... وكل شوي يهمس له انه يضحك ويرتاح كلهم موجودين ... هنيه يرد ويضحك ويحاول انه ينسى ... وشوق الصوب الثاني يطالع ضحكاته يحبها هاي الاخت وااايد في صغرها والحينه في كبرها ... 

اتقرب صوبها وهي تضحك من خاطر والدموع ينزلن من الفرحة والضحك ولا بوسة ع خدها ,,

صدت له بحيا وابتسامه فرحه ..... : احلى بوسة من احلى اخ بهالدنيا كلها ... 

ابتسم ورد يسولف عن لندن والمواقف اللي صارتله ... واذكر الكتبا اللي كان يقراه .... انه شرات قصته مع الغربه ,,, وووو ...

:

خالد ومريم يطالعون بعض .... لين ما الكل عرف .... حب صادق وحلو بين الطرفين ... وانشالله يتزوجون لأن حبهم جميل ونقي ... ومن زمان ... ^^

:

عليا .... اتفكر في احمد حبيبها وخطيبها ... حبته وايد اتفكر فيه ... 

وهو بعد يفكر فيها ومتى بيخطبها حبها من اول نظرة هيه اول نظرة 

حس انها طبوية وحبوبة ... وعسل ووو ... ارتاح نفسيا .. الحب حلو وعذاب في نفس الوقت .... 

:

أحمد في السيارة من كثر ما يفكر فيها حاول انه يتصل وهذا غلط بس حب يرمسها شوي قبل الملجة ... اتوله عليها بسرعه ... وهي بالمثل ...

كانت حاطة مبايلها في حضنها .. وتلعب فيه ..

هم يسولفون وهي سرحانه ف حبيبها .... وودها اتجوفه مرة ثانية ...

وفي خاطرها اتعرس اليوم ... صدق صدق تموت فيه,,, 

ولا يقطع حبل افكارها بصوت الرنه ... رقم غريب منو ... خافت اترد ولا لأ هي من النوع اللي ما ترد على أرقام غريبة ... بس احساسها يقول انها لازم اترد على هالرقم ... 

بخوف : ألو ؟

ابتسم وما رد ... سكت 

: ألوووووووو ؟

أحمد بهدوء : هلا ... 

عليا قربت شوي تعرف منو : منو ؟!

أحمد : انا .... 

بابتسامه " عرفته " : منو يعني ؟! 

وقامت وركبت فوق عشان ترمس عدل .... 

احمد : انا احمد .... 

عليا بحيا : اهلين 

أحمد بهمس : تولهت عليج 

عليا بحيا " محمرة حدها " : وانا بعد ... توك كنت ع بالـــ " سكتت فجاة " 

أحمد بحب : توني كنت ع " شو " 

عليا بحيا : ولا شي ...

أحمد : قولي ؟!

عليا : ماشي توك كنت ع بالي ...

احمد بحب : احم منو قدي ... 

عليا تضحك بهدوء وحيا 

احمد : فديت هاي الضحكة انا .... 

عليا : يوز عاد ...

احمد : ههههه حبيبي ما يستوي اكلمج بعد .. ترى غلط بس حبيت اسمع صوتج ... 

عليا :: زين يوم سويت ..... وانا بعد ... 

أحمد بهمس : احبــــــــــج 

عليا : وانا بعد .... 

احمد : وانتي شو ؟

عليا : وانا بعد شرات ما قلت ... 

احمد بحب ورمانسية : انا ما اذكر اني قلت شي 

عليا : يوز عاد ... 

احمد : قوليلي شو انتي بعد ... 

عليا بهمس : أحبــــــك ... 

احمد : يالله ..... 

عليا تضحك بحيا ....

أحمد : خلاص عيل اخليج انا ... كفاية اني سمعت صوتج ... وانتي بخير ... 

عليا : خلاص انشالله .. دير بالك ع عمرك وسوق شوي شوي ... 

أحمد باستغراب : انشالله على امرج مرتي ... وبعدين تعالي كيف عرفتي اني في السيارة ... 

عليا : احساس ... 

أحمد بابتسامه : ههه اهاا خلاص عيل تيك كير حبيبي ... 

عليا بحيا : يوتو ... 

:

من بين هالضحك وهالسوالف .... حب خالد يتقدم خطوة هو بعد عشان اتكون كلها فرحة في فرحه ... اتقدم خالد حق مريم وخطبها من اختها ... 

واعلن هالشي والكل استانس وفرح .... 

:

دايما الأفراح ما تكتمل .... حدر عليهم فجاة أحمد بوسلمان والشر في عيونه ... فتح باب الصاله فجاة ... والكل صد يطالعه بحقارة ... 

بوسلمان : يا سلااااااااااااااااااااام .... تضحك هااا 

بوليد بتوتر ووقف فجاة : انته شو يابك .. ما تفهمني ؟؟ 

بوسلمان يطالع شخص وهالشخص مب غريب عليه وفجاة اذكر ..

بوسلمان يضحك : هههههههههههه ليكون انته جاسم ..

جاسم منزل راسه .... 

بوسلمان : ههههههههههه انته بعدك ما مت ... وانا اتحراك مت ... 

بوليد بصووووت عالي : جــــــــــــــــــــــــــــــــــــب ... 

ضربه كف جدامهم .... ما يرضى عليهم وفي نفس الوقت طيب وما يرضى على اخوه بس هو السبب في وصوله لهاي الدرجه 

دزاه وطلعه برع .... وتمو يتفاهمون برع .... 

:

شوق علنياتها سارت اتسوي عصير واتقدمه له مع انه ما يستاهل وطلعت برع والباقي كلهم داخل يطالعونه من الدريـشة ... 

جاسم وخالد ما خلوها تطلع اتودي العصير بس هي اصرت ... 

طلعت هاي الانسانة بخطوات بريئة ومبتسمة لهم .. اتقربت منهم ... وعمها اللي هو احمد " بوسلمان يطالعها بحقارة " وفكر بشي ... 

وفجاة مسكها من رقبتها ويابها صوبه وطاحت الصينية والخوف مسيطر ع الكل ... 

كلهم طلعو من جافو الموقف ووقفو صوب الباب 

وهم برع صوب السيارة ... جاسم ما رام يجووف الموقف اتشجع واتقرب منهم ... 

بولييد ميود راسه : استغفر الله العلي العظيم ... 

بو سلمان : هههههه انا برواويك ان ما نفذت تهديدي ... شوق عندي وان ما عطيتني البيزات والله ترى بسويبها شي ... 

جاسم يتقرب أكثر : هدها .... 

بوسلمان : سير سير انته ... 

جاسم : أقولك هدها ... 

بوسلمان : جب جب " ويطالع بو وليد " 

بوليد بعصبية ويمسكه من ايديه عشان يودرها

.. وهو يقوله ان اتقربت اكثر بخنقها .. وهو خايف .. وجاسم ما له باليد حيله ... 

بوسلمان : خلاص عيل انا بسير وبشل شوق ويايه .. يوم بتجهز البيزات ... 

قولي بعطيك بنتك المعفنة وبتعطيني البيزات ... 

شوق اتصيح : عمي الله يخليك

بوسلمان ويقاطعها : اسكتي انتي جب ولا كلمه ...

بوليد : هدها الله يخليك خلاص وعد انشالله بيبلك البيزات ... بس هدها بعطيك اللي تبيه ... بس هدها .. 

ويمسكه وهو يدزه ويخنق شوق أكثر وهي اتصيح ... رد ع ورا وركبها ودخل السيارة وهو يضحك وياصرخ وبقوله : هذا اللي لازم يستوي من زمان ,,, عرفت نقطة ضعفك هههههههههههههه

شوق اتصيح والكل متيبس من الموقف وجاسم تدمع عينه ما يعرف شو يسوي ... 

ما تعرف شو اتسوي منصدمه وخايفة في نفس الوقت ومتالمة من ايد عمها اللي صوب رقبتها شويه وبتختنق ... 

والباقين حاطين ايدهم على قلبهم ووعليوه نزلت و جافت الموقف ... الكل متوتر وخايف ما يعرفون شو يسوون ...

حست شوق بلحظة ان هاليوم هو آخر يوم بحياتها .... احساس غريب يراودها وبالمثل اخوها جاسم وامها اللي اتصييح وماسكة هالعمود عن اطييح ... 

بوسلمان : هااا شوقلت ... ؟!

بولييد : بعطيك بس هدها الله يخليك 

بوسلمان : يضحك بخبث : هههههههههههههه انا تعطيني كف هاا ماعليه المهم اتصل تعرف رقمي ... هههههه

بوليد ما تحمل ووقف صوب الباب على اساس انه ما يطلع من البيت وجاسم ركب سيارة وليد ومعاه خالد مجهزين عمارهم عشان يعرفون وين بيوديها ؟؟؟؟

رد ع ورا بالقو وهو يوقوله خلاص بعطيك اللي تباه .... صدق ضعف بولييد اهله اهله هم كل دنيته ... وشوق بتطلع من هالبيت والسبة بوسلمان الله يعلم شو بيسويبها ...

يضرب هرنات عشان يطلع بس ما يفتحون له الباب ... عصب ولا يرد ع ورا بالقووووووووو ... 

ويكسر الباب وطلع من البيت وجاسم وخالد يلحقونه وهو يسرع ويسرع ... وشوق خايفة وما تعرف شو اتقول ... 

:

السيارتين ع الشارع .... السيارة اللي فيها بوسلمان و شوق والسيارة الثانيه خالد و جاسم .... 

بوسلمان في النص وعداله سيارة والصوب الثاني جاسم ..

ما يقدر يتحرك ..

يسرع ويسرع ولا اتلف سيارة ع الشارع نفسه وتضرب باب شوق اللي جدام وانجلبت السيارة ....... أكثر عن 4 مرات ... 

هني النهاية نهاية كل منهم .... وصلو الإسعاف متأخرين ... محد فيهم يتنفس ... الدم في كل مكان جاسم وقف السيارة في نص الشارع وتم يركض من الخوف من دون احساس وقف السيارة في النص وخله الباب مفتوح وقلبه يدق يدق بشكل مو طبيعي ... 

وصل عند السيارة المنجلبة حاول يدخل عشان يطلعها ويجوفها ... بس للإسف ما قدر وتم خالد ايوده ويصيحوووووون يصيح على شوق اللي ما قدر يجوفها إلا شوي 

.. اضايق ما يعرف شو يسوي يود راسه وتم يطالع السيارة وهم يشلونها 

ركض على طول من طلعوها من السيارة بس وقفووه وهو يدزهم وهو يجوف هالمشهد شوق تنشل والدم ينصب ع الشارع ... صدق مشهد مؤلم وبيتم في الذاكرة دايما ... 

:

فعلا لحظات صعبة صعبة ... لحظة يوم يغطون راس الشخص هذا دليل على انه الشخص مات .... فارق هاي الحياة ... 

ماتت الطيبة ... الحبوبة ... الحساسة ... اللي مالها خص فأي حد ..

علنياتها .. 

شوق راحت عن اهل يحبونها من قلب ... وربع يموتون فيها وامتحانات لاحقتنها بعد ايام وهي مستعدة ... ماتت شوق الطيبة الحنونة ... ارتاحت من عذاب الدنيا والله يجازيها بخير في الآخرة .... 

:

جاسم دخل الإسعاف مع شوق ويلس يصيح ويمسك ايديها اللي كله دم..

الأحمر في كل مكان .... الدم مغطي كل شي ... من راسها لين ريولها ... 

تم يزقرها .... 

" شوق ... شوقي ... قومي انا جاسم ... لا اتخليني الله يخليج ... انا ييت عشانج يا ربي شقد احبج .. ياختي .. حبيبة قلبي ... 

لا تسيرين واتخليني ... شوق ردي عليه .. حرام ... بتخبل .. لا اتخليني ... شوق قومي بوديج المدرسة انا ... بلعبج وبسولف وياج وبدلعج وبشتريلج إلي تبينه ... قومي لا اتخليني واتموتين ... كلنا انحبج ... "

,,, " آه يا شوقي " ايده كله دم يصيح من خاطره

" يا ليتني لو سويت شي .. يا ليتني لو ضربته وما خليته يركبها السيارة حسبي الله ونعم الوكيل ... يا يا ليتني لو رديت البلاد من زمان ..... آخ يالله .. ما اقول غير الله يسامحه لا حول ولا قوة إلا بالله ..... " ويصيح ..

::::

خالد اتصل بهم وقالهم كل شي .... بوليد من سمع الخبر اغمى عليه وام وليد انشلت وعليا صاحت لين ما قالت بس وما تبغي شي من الدنيا غير اختها وحضنها ... ووليد سكت وما قدر يقول ولا شي واضايج وايد وركض سار الحجرة يصيح

.. ماعرف شو يسوي غير انه يتصل في احمد خطيب عليا ويشل وياه ابوه وامه المستشفى ... 

:

مرن الأيام بلحظات صعبة وااااااااااااايد .... 

عليا انطردت من الكليه لأنها ما قامت اداوم .. ما اتروم واختها متوفية صعبة صدق صعبه ..... 

:

بعد ايام ..

البيت في هدوء وحزن وكتمة وظلام وووو ..... سار وليد المستشفى مع خالد وطلعو ام ولييد وبولييد من المستشفى ... 

أما جاسم يالس في حجرته ومايكلم حد .... بس عنده هالكتاب اللي قراه وهو في لندن واللي يشبه قصته الحينه وسالفته مع الغربة والردة .... 

يلس يتطالع الدريشة و الاوراق اللي ع الكتاب تتطاير كلها بجملة وحدة وهي ... 

" آه يا شوقي .... شوقي لج يحن دوم يا أقرب الخلاني " 

كل شوي يدخلون عنده .. ويكلمونه بس ما يتكلم .... متوله عليها صدق بس ه القدر .... مكتوب ... 

بعد سنتين تقريبا .... 

بوليد رد لشغله والحزن موجود بس لازم الحياة تمشي ... ودايما يدعيلها في صلاته والكل يدعيلها ان الله يرحمها ويغفر لها ... 

ام وليد اتحاول تمشي بالعلاج الطبيعي اللي تاخذه .. لأنه الشلل في ريلها ..

والحزن والصياح كل يوم .... على فراق العنقود .... هاي الأم .... وضناها 

خالد ومريم عرسو بس ما سوو حفلة ولا شي ... بيعيشون في نفس البيت اللي كانت يالسة فيه مريم ... مع بنتها هيا اللي تكبر يوم عن يوم .... وفيها شبه شوي من شوق ... الله يرحمها ,,, 

احمد وعليا : ملجو و العرس بعد سنة .. لنها مول مب متهيأة وهي حزينه على فراق اختها ..

وايد يحبون بعض بس لازم الصبر ... انشالله يدوم كل حب صادق ..... 

جاسم : حالته مثل ماهي كل يوم يذكر المشهد .... ويحضن الدبدوب بالقو حزين واايد أكثر من غربته 

بعد ايام ... اشتغل مع بولييد غصبا عنه من عقب ما كلمه ... 

وليييد رد لندن عشان يكمل دراسته مع فارس وياخذ الدكتوراه والماجستير ... 

اما عيال بو سلمان ومرته طلعو شراته بس بعيدين عنهم ... ومحد يعرف عنهم شي .... هاجرو .... 

::

ساعات الوداع تقترب وتحين.. وساعات اللقاء تبتعد حينا بعد حين

:

عندما يصفعك القدر ، و يدنو منك الأجل ، و انت بكامل زهوّك و غطرستك تجمد!

نعم تجمد تلك الأطراف ، لتفهم ان الحق وصل ، و الستار بدأ بالتناوب على وجنتيك ،

تبكي لفقدان صاحب ، لفقدان قريب ، تذهب أفكارك بعيدا ً ، تراجع شريط ذكرياتك

تفهم انك ضعيف ، انك مسكين ، ان وجدت نفسك بلحظة أنك أقوى من الــقـــــــدر

:

انتهت القصة ... بحمد الله .. واتمنى انها نالت اعجابكمـ واستحسانكم
جميع الحقوق محفوظة للمبدعة mineeey


